
] Atham woMaththa
Lon iloporot loKapik ammakka oMaththa pokurrot

Lon lonothon
OMaththa pokat pul potha'rntinthet nili akucci akka oleccuo pakkarorok othakka

itti akwomakothok. OlIeccuo pakkarorok akwoka okkulukku nti iul wothothilettat
iattul ana ikken ke'ra. OMaththa pokurrot elli akwokene ul wolouth itti oleccuo ook
oMiccie ukul ia Kapik konekkethe lon cik itti kathiot. Ilen akka oMaththa poku'renet
atham ncik n'ran wothiki opakkinthet oThauth ana Aprein. Kwokenet itti oleccuo
pokkothe lon ila ul wothernte lon loKapik wi'ret ma'rot.

OlIeccuo pocciettat 'ran woppot iatham enni, ammakka itti 'ukul woThauth' ana
'oMiccie' ana 'pul ipa'rettot’ ana 'Kapik kaik naron' ana 'Ili woul wolouth." OMaththa
pi'ret ton itti ngili ngoKapik ngarat ana ul iammakothok wikkoik tat. Kwi'ret ton itti
ngili ngoKapik ngoul appik iakkot lon ila Kapik kongothe.

Akka oleccuo piot ana uroko nti ithio, kwi'rekathe ul iammakothok itti, “Ongappa
pethin ngili ikkun appik ngolon lorothi'rot ana lonocapu.” Kwi'rethekin itti okin
thaeo akin othongkene ul appik othakka itti athakka ul iammakothok cakuruk
(Maththa 28.18-20).

Lon ilaik iatham

Thiki ana thokwonta tholeccuo oMiccie (1.1-23)

Ngere ngoluanna pomamuthie (3.1-12)

Mamuthie ana thennekketta tholeccuo (3.13—4.11)

Ngre ngoleccuo noththok poCelil (4.12—18.35)

OlIeccuo paeo noththok poCelil akweo noka'ran koUruccelim (19.1—20.34)
Thokkutte makkma tholeccuo ana thio thung (21.1—27.66)

Thuroko tholeccuo ana thummot ncik thung (28.1-20)

N kLhE

Thiki tholeccuo o .
1'Ran enni wothiki tholeccuo oMiccie ukul woThauth, ukul wAprein.

2 Aprein pokwonot olccaak
ana olccaak pokwonot olakup
ana olakup pokwonot oloutha akin opangon,
3 ana oloutha pokwonot oPparic ana oThara nti iaThthamar
ana oPparic pokwonot Accrun
ana Accrun pokwonot oRam,
4 ana aRam pokwonot Aminathap
ana Aminathap pokwonot oNaccun
ana oNaccun pokwonot oCalmon
> ana oCalomon pokwonot oPuac nti iapari oRaap
ana oPuac pokwonot Opet nti iaRauth
ana Opet pokwonot olecce
6 ana olecce pokwonot ili oThauth.

Ana oThauth pokwonot oCiliman, nti ipari oUria,
7 ana oCiliman pokwonot oRapaam
ana oRapaam pokwonot Apia
ana Apia pokwonot Acca
8 ana Acca pokwonot oluccappat
ana oluccappat pokwonot oUram
ana oUram pokwonot oUthia

9 ana oUthia pokwonot olutham
ana olutham pokwonot Aac
ana Aac pokwonot Acikkia
10 ana Acikkia pokwonot oManacce
ana oManacce pokwonot Amun
ana Amun pokwonot oluccia
11 ana oluccia pokwonot olakkunia ana opangon noca'ri ica ul wonekittat noththok
pen akin onekittat noththok poPapil.

12 Anakka ul wonekittathe noththok poPapil
olakkunia pokwonathe oCcaliththil
ana oCcaliththil pokwonot oCerupapil
13 ana oCerupapil pokwonathe Apiuth
ana Apiuth pokwonot Aliakkim
ana Aliakkim pokwonot Acur
14 ana Acur pokwonot oCcathuk
ana oCcathuk pokwonot Akim
ana Akim pokwonot Aliuth
15 ana Aliuth pokwonot Aliacir
ana Aliacir pokwonot oMaththan
ana oMaththan pokwonot olakup
16 ana olakup pokwonot oluccip olle poMeriom ipokwonot oleccuo ipakkarako itti

oMiccie.”

17 Ittina thiki ithanthan appik thokat attul ana ikken koco'rin nci nAprein

oingkanthet oThauth (14). Ana nci naThauth ca'ri ica ul waik ikwat noththok poPapil,

thiki thokat attul ana ikken koco'rin (14). Ana nci noca'ri ica ul waik ikwat noththok
poPapil oingkanthet oMiccie thiki thokat attul ana ikken koco'rin (14).

Thokwonta tholeccuo oMiccie
(Lukka 2.1-7)

18 Lon elli ileret kathar kothokwonta tholeccuo oMiccie. Onnan pung oMeriom
pokat pokkaccakinet oluccip anaruk akka okin thaththarthuk ikkoik tothun kwin-
cakathe itti kwoppethe mpu'ran poKanang ikupupure.

19 Ana oluccip olle pung pappokat pul poporot tokit koKapik ana kw'rakathe itti
kwakinnitto lon lopari oMeriom, akka ul occirok ngngin ana kwi'rekathe itti kwathiok

nthu'ran.
20 Anaruk akka kwokat akweret noucce itti kwathiok, au'rupa wothothilettat wolli

akkakanthok inthe athintiekathok ai'rekathok itti, “Iuccip ukul woThauth, kirrnni
ipo n're itti ngkwaneko oMeriom akwothakka pari pang, akka kwoppethe mpu'ran
poKanang ikupupure.

21 Ana kwakwono ukul ana ngkwaccie k'ran itti oleccuo, akka wa'ret ul wung nti

ilon ilokithak.”+
22 Elli lokat cik appik othakka itti alomartto lon ila Ili wi'ret nthon thopul pothernte

lon loKapik oka icat itti,
23 “T're w'rek iakanna'rutta ngngin aththik wappet

ana wakwono ukul
ana waccietta itti Amanauil”
ilonu itti 'Kapik kaik naron.'

24 Anakka oluccip purttat nti inthe, akwokkat ammakka u'rupa wothothilettat wolli
wi'rethok. Akwonakat pari pung tuan thanung.

* 1:16 1.16 Miccie ilonu itti 'Tho'rutta ngak ngothothikkietta ili.' T 1:21 1.21 Ieccuo ilonu itti 'Tho'rettot.’  1:23
1.23 Iccaia 7.14



Maththa 1:25 3 Maththa 2:16

25 Anaruk kwakanna'rat ngngin puccuk mono apokwonat ukul, akwocciekat k'ran
itti oleccuo.

2
Ul iaththokatha oleccuo .
1 Anakka oleccuo pokwontathe noka'ran koPeththelam noththok polouthia

nothuput tholli oIruthuc, ul w'rek wakkakathe na cingki ummot ngngin aanthan
noka'ran koUruccelim, ul wen wonat k'ran itti Macuc™

2 wipittathe itti, “Ili wolouth waik kartha iokwontat? Onin thimmathe cothot na
cingki ummot ngngin ana onin thaat innatha'ranok nga'rama.”

3 Manakka Ili oIruthuc poccikathe lon len kuakathe ka nul wung appik noka'ran

koUruccelim. o )
4 Ana Ili oIruthuc wakkarathe ul appik ittittik woul wonoppan toKapik tothun

ana ul iangkene lon lothonce'ret lon cik akwipittat kin itti, “OMiccie paik pakwontat

kartha?”
5> Akin i'rekathok itti, “Kwaik pakwontat Peththelam noththok polouthia akka ilen

ila pul pothernte lon loKapik perethe itti,

6 ‘Anaruk Peththelam ponoththok polouthia,
ngkwaka prik tokit konili noththok polouthia

akka ili wanthan nti iul wang

iathokatha lon loul wolccereil.”” o o _ o
7 Alli oIruthuc akkarat ul ioccot k'ran itti Macuc thu'ran, akwipittat kin ca'ri ica

cothot cummothe ncik. ] o _
8 Kwothiathekin Peththelam akwi'rekat kin itti, “Ngkonon annokwantot ukul kicce

amma onon thiothe annathi'rethin aneo cakuruk anotha'ranok nga'rama.”

9 Anakka okin thoccikothe lon lolli oIruthuc akin oingkat. Anakka okin thokat cik
ikathar akin eo akin immakat cothot aceo tokit ken icakin thaththimmathe na cingki
ummot ngngin, mono acoco'rat to'ra woka'ran na ukul wokat.

10 Anakka okin thimmat cothot, akin opirakat noka cannan.

11 Anakka akin i'riko noppan, okin thimmakathe ukul ana onnan oMeriom ana
okin thekathe ungku ncik ana uet toma cik akin a'rakanthet ukul nga'rama. Okin
thanyathe a'ruk wen akin ekat ukul a'rupu iakin thonanet ionu cekerek crik, thaap
ana o'ren wokucuk ikakkunako ere amutha ana ngaak iakkunako ere amutha.
12 AKapik akkakanthet kin ithathantako aki'rekat kin lon lonthoththomat itti okin

thakorronno opakkinthet oIruthuc, akin okkat ikathar koka akin opakkot noththok
pen.

Thura eo noththok poMuccir

13 Anakka Macuc meot, au'rupa wothothilettat wolli akkakanthet oluccip
ithathantako ai'rekathok itti, “Uroki aneko ukul okin onnan aura aeo noththok
poMuccir. Ikkoik than puccuk ani'rekathung ca'ri icao nan akka Ili oIruthuc paik
pakwantot ukul itti kwakkwot.”

14 Aluccip urokat ngko'ra akwonekat ukul ana onnan akwoingkat noththok
poMuccir,

15 nakin thikkot cik mono alruthuc iat. Ana lon lokakathe icat ammakka Ili
wothiothe pul pothernte lon loKapik ngngin akka pi'ret itti, “Mpakkarot ukul win

noththok poMuccir.”

16 Manakka olIruthuc paththiot itti Macuc mammikkothok, akuakat ka cannan
akwi'rekat lon lonthomat itti nyukul inyomura inyarran nyonu itti nyangutta appik
nnoka'ran koPeththelam ana manna na'ran iaik iccik ken, ummo nciki nonyukul

* 2:1 2.1 Macuc itti ul inaik nti ica ana wina lon lomothot. 2:6 2.6 Mikka 5.2 2:15 2.15 Ucca 11.1



Maththa 2:17 4 Maththa 3:10

inyonu luput le'ra ana manna inyurunokwonta noma'ri ima kwoccikothe lon noul
woMacuc nan.
17 Ana lon ila pul pothernte lon loKapik Armia lokakatheik ila kwappi'ret itti,

18 “Kuri kokkuttathe noka'ran koRama,

ngeme ana thiak thaccokakot cannan,
oRail paik poot nyukul nyung

ana kw'rat itti kwakannapiettat cik,
akka okin thellaik nocapu.”

Thopakkot noka'ran koNaccir

19 Manakka olruthuc piot, au'rupa wothothilettat wolli akkakanthet oluccip
ithathantako akkwaik noththok poMuccir

20 ai'rekathok itti, “Uroki aneko ukul ana onnan apakkot ngngin noththok
polccereil, akka okin ithokat cik thakkwot ukul thillet.”

21 Akwurokat akwonekat ukul ana onnan akwopakkat kin ngngin noththok
polccereil.

22 Anaruk oluccip poccikathe itti Arakkalaoc paik nongili ngoththan olruthuc
noththok polouthia, kwipathe n're eo noththok pen. Kapik ki'rekathok lon
lonthoththomat ithathantako ana kwoingkathe noththok poCelil,

23 ana kwakkakathe ana kwaththikkat cik noka'ran koNaccir alokakat ammakka ul
wothernte lon loKapik wi'ret itti, “Kwakkarako itti pul poNaccir.”

3

OlIuanna pomamuthie
(Markkoc 1.1-8; Lukka 3.1-18; Iuanna 1.19-28)

1 Ana noma'ri men oluanna pomamuthie pakkakathe, akwikkat cik akwerene ul
lon ithampang ithonthomat tholouthia

2 akwi're itti, “Nopa'rine lon ilokithak cik akka ngili ngorothi'rot ngakko na-
puththut.”

3 Ana oluanna akka olccaia pul pothernte lon loKapik pokat perethe llon itti,
“Po're popul paik pakkaro nti ithampang ithonthomat, itti
‘Nokuccenthet Ili kathar cik

ana oce'renthok kathar cik.’ ”*

4 Ana oluanna pokat akwakukko eret wokkattathe norua tothamla ana akwi'rikakot
ku'rat ikin ana kwokat cik akwikikko aun ana ortte kat.

5 Ana ul wokat cik aukkinok nnoka'ran koUruccelim ana nnaa'ran wolouthia appik
ana nna'ran woUrlthiin appik.

6 Anakka ul wokat cik aeret lon len thapat ilokithak ilokat nouce wen, kwikkatheik
akwikket kin mamuthie norue toUriithiin.

7 Anaruk akka oluanna paththiot itti ul woppot woPriccin ana woCcathukkin
wainok athocco mamuthie, kwi'rekathekin itti, “Nyukul nyoinyil enyrik, oththa
akki'rethenon itti onon thallot thua ka thoKapik ithanthan?

8 Nokkot ngre iakene itti onon thopa'rinet lon ilokithak cik.

9 Nokorronno omet kakon itti, ‘Onin nyukul nyAprein.” Mpi'ret non itti Kapik kina
oprtto mothok emmi cik amokakat nyukul nyAprein.

10 Nantoccikot, pul ipathio ponekkethe kinyit kocemeke ci nolaka lokira. Ana pira
ipakorronno okwono nyukul nyoporot pakeccat cik aporrettakat ithik.

2:18 2.18 Armia 31.15 2:23 2.23 Markkoc 1.24; Lukka 2.39; Iuanna 1.45 * 3:3 3.3 Iccaia 40.3

11 Mpethet non mamuthie ngng'ri annopa'rine lon ilokithak cik, anaruk okkwi ipaik
panthan prik naun ana mpakannekko nan itti mpak'rinok lo'rk nti wok wung. Ook
akkethet non mamuthie ngKanang ikupupure ana nthik.t

12 Ana akwokkwo ton nnomil akwi'rekat akwollakat liccit akwummo imoporot
akunot ittit ana ton akwok're nthik ithakinnio aththik.”

Oleccuo pacco mamuthie
(Markkoc 1.9-11; Lukka 3.21-22) )
13 Ana oleccuo pakkakathe nnoththok poCelil akweo norue toUriithiin akwothocco

mamuthie nti ikkun woluanna. o
14 Anaruk oluanna pikkatheik ere kw'ranok, ana kwomekathok itti, “Oun akkonu

itti mpacco mamuthie nti ikkun wang ana tat akka ainin itti mpethung mamuthie?”

15 Aleccuo othianthok tit itti, “Kirrnni aloka inenni menik, akka orit thonu itti orit
thakkot ammakka Kapik kongothe itti lakkattat appik.” Aluanna angkat.

16 Menik aleccuo occat mamuthie nti ikkun woluanna. Manakka oleccuo poppot
nti i'ri, arothi'rot anyat akwimmakat Kanang koKapik akuo ntan naak ere culikkir.
17 Apo're akkakat ntothi'rot api're itti, “Ukul win enni ia mpongothe, mpopirat noka
nan.”

4

Pul pothopulut pennekke oleccuo
(Markkoc 1.12-13; Lukka 4.1-13)
1 Ana Kanang koKapik konekathe oleccuo ithampang ithonthomat, apul pothopulut

othennekkek. _ _ o
2 Oleccuo papponat ma'ri arrial we'ra (40) akkwoco'rot nothu'rit icingki ana

ngko'ra ana akka kwocothothe ma'ri mothoco'ro nothu'rit, kwokakathe piamat.

3 Akkwi ipennekketto akkakanthok akwi'rekathok itti, “Amma oung ukul woKapik,
ai'ret mothok emmi amothakkanung arrakith.”

4 Aleccuo othianthok tit itti, “Lokurrakot iatham itti,

‘Pul iponyi pakorronno ikkoik narrakith tulluk
anaruk llon ila Kapik i're.””

5 Apul pothopulut onekathok icarak coman noka'ran koUruccelim ikupupure
apoce'rekathok ci no'ra wonoppan toKapik. ¢ Api'rekathok itti, “Amma oung ukul
woKapik, aarre ka kang nci cene aarret nocapu, akka lokurrakot iatham itti,

‘Kapik kathiot u'rupa wothothilettat wung llon lonthoththomat,
ana waccinthung nyaun cik,
akka akkwo wek mpothok.””

7 Aleccuo othianthok tit itti, “Lokurrat iatham cakuruk itti, ‘Kirrnni enekke Ili Kapik
kang.””

8 Apul pothopulut apponekathok noco'rong cukwit cannan apokenekathok ngili
ngonocapu ncik appik ana thrik then.

9 Api'rekathok itti, “Mpethung a'rupu enni appik amma oung akkuethe toca cik
tokit kin ana a'ranin nga'rama.”

10 Aleccuo othianthok tit itti, “Pul pothopulut, opa'rik ntokit kin akka lokurrakot
iatham itti, ‘A'ranet Ili Kapik kang nga'rama akka ook pulluk akkarekakine.’”

11 Ittina apul pothopulut oththekat naleccuo, au'rupa wothothilettat woKapik
akkakat aikkat cik akatha lon lung.

T 3:11 3.11 Mamuthie moluanna makene itti ul waththiot itti okin thokkothe lon ilokithak. Anaruk mamuthie
moleccuo mimet ul lon ilokithak ana othikkiekin thupupure ammakka thik ok're paponte apothakkakat po'rillir.
Malakki 3.2; Ngre 2.17-21  4:4 4.4 Thethinia 8.3  4:6 4.6 Mocumur 91.11-12  4:7 4.7 Thethinia 6.16  4:10
4.10 Thethinia 6.13

Oleccuo pangkene noththok poCelil
(Markkoc 1.14-15; Lukka 4.14-15)

12 Aleccuo occikat itti oluanna pakin thonekkethe ikorrkkor, akwopakkat noththok
poCelil.

13 Anaruk kwakinnikkat cik noka'ran koNaccir, kwoingkathe ana kwaththikkat cik
noka'ran koKapprnaum ikaik nokuthut korok irapangka toCelil nocik coCapulun ana
coNapththalim.

14 Othakka itti alomartto lon ammakka pul pothernte lon loKapik olccaia pi'ret akka
pi'ret itti,

15 “Pothok poCapulun ana pothok poNapththalim
ipaik ikathar korok irapangka toCelil eo norue thok'rakan koUriithiin,
Celil coul iakannoka wolouth,
16 ul iaik i'rimak
wimmat k'ran kocingki ikrik akocco
ana laik noka'ran ikonu ngi'rimak
wimmat k'ran kocingki akocco.”

17 Ana nci noca'ri cen oleccuo pikkatheik akwerene ul akwomet kin itti, “Nopa'rine

lon ilokithak cik akka ngili ngorothi'rot ngakko napuththut.”

Oleccuo pakkaro ul iammakothok wocittokit
(Markkoc 1.16-20; Lukka 5.1-11)

18 Anakka oleccuo pokat cik akwonyaro nokuthut korok irapangka toCelil, akwim-
makat ul we'ra ionat oththan pen pulukku, 'ran wen wokat itti oCcamaan iponat
k'ran kothirit itti oPoththuruc ana opang Anthrauc okin thokat akin orret lo'rok lape
irok akka okin thaththokat ul woriape.

19 Aleccuo omekat kin itti, “Nanthan, nomakothin, anothikkienon ul iacciccokot ul.”

20 Akin oththekat nolo'rok lape len aththaman akin omakathok.

21 Akwoingkat ncinang akwappimmakat ul we'ra ionat oththan ana onnan pen
pulukku cakuruk, okin thokat olakup opei poCepethi ana opang oluanna, okin thokat
cik akin oththan pen oCepethi ikuppu'rung konoi'ri akin okuccet lo'rok cik lape

akwakkarat kin. _ o .
22 Menik accokkot akin oththekat naththan pen ana kuppu'rung konoi'ri, akin

omakathok.

Oleccuo pittiet ul iongo
(Lukka 6.17-19)
23 Oleccuo pikkatheik akwonyaro na'ran woCelil akwongkenet ul nomuththun

ma'rama, akwerenekin lon iloporot longili ngoKapik ana akwittiet ul appik iokat
wongo.

24 Alon lung opettakat cik noththok poCcuria appik aul ikkat cik annanok ul appik
iongo mio kurekkurek, okin itha mio mokat amok'rello thiak thiak, okkwion itha
u'rupa iokithak wo'rot nan ana okkwion ithapellet ikapa ana okkwion ithaimico,
akwittiekat kin.

25 Aul woppot omakathok noththok poCelil ana Na'ran iattul® ana noka'ran

koUruccelim ana na'ran wolouthia ana arrot cik Uriithiin.

)

Oleccuo pangkenet ul noco'rong
1 Anakka oleccuo pimmat cungkut coul akwoku'rat no'ra woco'rong akwikkat cik.
Ul iammakothok wakkakanthok,

4:16 4.16 Iccaia 9.1-2 4:25 4.25 A'ran Iattul: A'ran iattul iaik na cingki ummot ngngin noththok poCamiria
ana poCelil na ul wikikkot cik iakannoka ul wolouth.

2 kwikkathe cik akwongkenekin akwi're itti,

Thethietta
(Lukka 6.20-23)

3 “Thethietta thaka noul ianekket cikit noKapik
akka ngili ngorothi'rot ngaka ngen.
4 Thethietta thaka noul iaik waccokot thiak,
akka okin thapiettat cik.
5 Thethietta thaka noul iakinnipot ka thoura,
akka okin thapakkot nocapu enci appik.
6 Thethietta thaka noul iongothe kathar kothoka thoporot tokit koKapik,
akka okin thaththakat.
7 Thethietta thaka noul ionu thiak thoul,
akka okin thipako thiak then.
8 Thethietta thaka noul ionu mikit mupupure,
akka okin thimma Kapik.
9 Thethietta thaka noul iakkot ku'ri,
akka okin thamettat itti nyukul nyoKapik.
10 Thethietta thaka noul iaik waccokiettat thiak nti ithokkot lon iloporot,
akka ngili ngorothi'rot ngaka ngen.
11 Thethietta thaka thon amma ul wocungkwot non, ana occokiet non thiak ana
eret non ngkarra ana llon lulluk ilokithak nti ilon lin.
12 Nopira noka ana iriko, akka thokketta thon ithrik thaka tothi'rot, nina nan itti
okin thocciccokiethe ul wothernte lon loKapik thiak tokit nanon.”

Nguculoththu ana k'ran ikaccie cik
(Markkoc 9.50; Lukka 14.34-35)

13 “Onon thauculoththu ngonocapu. Anaruk amma nguculoththu ngothakkat ngo-
calang, ngappothikkietta ngira taththa? Ngakonnoka ngoporot p'rin itti ngakkattat
ngngre ng'rek, ngonu itti ngarretta angocukkarakot cik.

14 Onon k'ran ikaccieik nocapu ncik appik. Ka'ran ikaik no'ra woco'rong

kakannamu'ruttako ncik. o ]
15 U1 wakannoccie cu'ru iconu ngaak tit iacco akin antoku'rupot pap'rek nan,

anaruk caka nocuriik acina akka acocciene ul cik iaik tuan appik.
16 Menik nokorronno ak'ran kon occo tokit koul othakka itti akin imma ngre ngon
ioporot, akin opirane oththe pon porothi'rot noka.”

Lon lothonce'ret lon cik .
17 “Nokorronno ome itti mpaat anathoce're lon lothonce'ret lon cik loMucca ana

thongkene thoul wothernte lon loKapik. Mpakannao itti anathoce're anaruk mpaat

itti anathothikkie icat. _ . . o
18 Mpi'ret non lon ilaik icat itti arothi'rot intakat cik ana capu, ce'ripil cella culukku

cintat cik ana manna tamping nolon lothonce'ret lon cik, puccuk alon okakat cik icat

ilonekkettatheik. ) ) . )
19 Ana okkwi iparrothe lon cik lotteik nolon elli ilonekkettatheik ana ongkene ul

itti wakkot ammakka ook, kwathikkietta potteik ingili ngorothi'rot, anaruk okkwi
iporekot ngngin ana ongkene ul cakuruk, kwathikkietta prik ingili ngorothi'rot.

20 Anaruk mpi'ret non itti amma thikkoik thon thokkot ngkathar ikoporot koKapik
thakorronno oka thoppot nolon loul wothongkene lon lothonce'ret lon cik ana ul
woPriccin, onon thakinni'riko ingili ngorothi'rot.”

Thua ka
(Lukka 12.57-59)

21 “Onon thoccikothe ma'rot thupuththuput itti, ‘Pul pella pakkwot pul ana okkwi
ipokkwothe kwanekittat imakkma.’

22 Anaruk mpi'ret non itti okkwi ipua ka kopang, kwanekittat imakkma. Ana
okkwi manna ipocungkwot pul itti, ‘Pommaik,” kwonu itti kwanekittat nocuththun
coul wolouth ittittik akwothakkmako. Anaruk okkwi ipomethe pul itti pakannoka
poporot, kwarrettat ic'rot thothirin.

23 Amma ngkwaik pethet Kapik a'rupu noru'rot ta'rama mono akwarikot itti
opangkang ponu lo'rek cik naung,

24 oththe na'rupu wothokiot ngiicciik cik tokit koru'rot ta'rama annothopakkot
iku'ri anopangkang kicce antathethet Kapik a'rupu wothokiot ngiicciik cik wang.

25 Nopakkot iku'ri cokoccokot nopul ipanon tha'rettot anon thaik ikathar appaik
aponekothung imakkma. Okkothe lon len antharthuk ikathar aththe'ra akka
akwethung ili ikkun iance'ret lon cik, ana ili wethung ili woul worikorrkkor ana
ngkwanekkettat ikorrkkor.

26 Mpi'rethung lon ilaik icat, itti ngkwannao oppot thapat aththik akkekat papu
ipoththeik ipokwentakot nocalak cang.”

Thongkene thoul ipot ia'ro nul iari ittat

27 “Onon thoccikothe ma'rot itti, ‘Pul pella ipa'ro nul iari ittat.’

28 Anaruk mpi'ret non itti okkwi ipokathat pul ipopari mono apiniekathok, nokatha
kwa'rothe ngngin noucce.

29 Amma cit cang cothokkun wothothari cakkiethung lon ilokithak, antho nti ica
arre akka laka loporot itti cit culukku cellaik akorronno onekot ka appik ico'rot.

30 Ana amma ukun wang wothothari wakkiethung lon ilokithak, akiot cik akka laka
loporot itti ukun wulukku wellaik notheo ngka appik thothirin.”

Thothio pari
(Maththa 19.9; Markkoc 10.11-12; Lukka 16.18)
31 “Nthoccikothe cakuruk itti, ‘Okkwi ipothiot pari kwonu itti kwethok ka'rmacak

kothothiako.’ ) .
32 Anaruk mpi'ret non itti okkwi ipothiot pari appakanna'ro mpul, kwaik pakar-

rannok akwa'ro nul. Ana okkwi ipipot pul pen, kwaik pa'ro mpul ipittat cakuruk.”

Thokkwo mio o
33 “Ana onon thoccikothe thupuththuput cakuruk itti, ‘Nokorronno aurrot thokkwo

mio cik aththik anaruk noccot kit nolon ilanon thonekketheik annolli.’
34 Anaruk mpi'ret non itti nokorronno arrma aththik manna nthi'rot akka

thaporrok na Kapik ikkoik

35 ana okorronno okkwo manna capu akka ka'ran na akwonekket tacok tung ana
manna okorronno okkwo ngka'ran koUruccelim akka ka'ran koKapik Ili irik.

36 Nokorronno arrma nca copul akka manna ngkwomma oprtto kwan cik kulukku
athikkie kipuk ana manna othikkie kony1.

37 Alon lon oka tulluk itti ‘Ti’ ana itti ‘Aa’ ana okkwi iparttothe no'ron elli laka nopul
pothopulut.”

Thokketta
(Lukka 6.29-30)

38 “Ana onon thoccikothe cakuruk itti, ‘Cit cakketta ncit ana cinyit cakketta ncinyit.’
39 Anaruk mpi'ret non itti nokorronno orro ipul ipakkot lon ilokithak. Amma pul
p'rek pokkworung thounu wokkun wothothari, aprttinok thounu w'rek cik.

5:21 5.21 Thoppot thapat 20.13; Thethinia 5.17 5:27 5.27 Thoppot thapat 20.14; Thethinia 5.18 5:31 5.31
Thethinia 24.1 5:38 5.38 Thoppot thapat 21.24; Lauin 24.20; Thethinia 19.21

40 Ana okkwi ipongothe itti kwanekothung imakkma othakka itti akwonekothung
kret konoka, korronnok akwoneko kret ikiththia ikaku'rupakakot cakuruk.

41 Ana amma pul poritho'rak ponekorung mpu'ran itti ngkwanekinok a'rupu
atharothok, arothok ciththan.

42 Ana okkwi ipipittothung pap'rek ethok, kirrnni 'rane pul mpapu ipa kwongothe
itti kwanekothung.”

Thongat tho'rak
(Lukka 6.27-28, 32-36)
43 “Ana onon thoccikothe itti, ‘Nongat ul w'rek ana ann'ra ul iatho'rak thon.’
44 Anaruk mpi'ret non itti nongat ul ianthaik itho'rak ana a'rane ul nga'rama iakkiet
non thiak.
45 Othakka itti anon oka nyukul nyoththe pon ipaik tothi'rot akka ook akkum-

mienthet ul cingki appik iakkot lon lokithak ana iakkot lon iloporot ana apiene ul
kapik iammakot kathar ika Kapik kongothe ana ul iakannommakot kathar ika Kapik
kongothe.

46 Amma onon thongothe ul tulluk iongothenon, ngintha akka annocco ntit? Akka

ul ia'rntinthet nili akucci wakkot menik cakuruk. ) _
47 Ana amma onon thakannomicco ul w'rek aththik annomicco opangkangon

thulluk, ngintha akka annocco ntit? Ul iomma lon Kapik waik wakannokkot menik

cakuruki? _
48 [ttina noka thoporot ammakka oththe pon porothi'rot poporot.”

6

Thittarot ul iella a'rupu cik
1 “No'rumoik, nokorronno okkot lon iloporot lon tokit koul, othakka itti akin imma
non. Amma onon thokkothe ittina, ana onon thakorronno occo lon iloporot nnaththe
pon ipaik tothi'rot.
2 Ana amma ngkwethet pul ipella a'rupu cik pap 'rek, kirrnni erene ul, ammakka

okkwion ithinnikot lon okkot nomuththun ma'rama ana iathar othakka itti aul
othianekin cik. Mpi'ret non lon icat itti okin ammakka enthrik thoccot lon len p'rin.

3 Anaruk amma aethet pul ipella a'rupu cik, kirrnni okorronno manna itti ukun
wang wothokure wina nolon ila ukun wothothari waik wakkot,

4 othakka itti athethet thang oka thamu'ruttakot ncik. Ittina oththe pang ipimma
lon ila ngkwokkothe nthu'ran pethung lon iloporot.”

Nga'rama
(Lukka 11.2-4)

> “Ana amma onon a'ra nga'rama nokorronno oka karkko ul innikot lon, akka okin
thongothe itti okin tha'ra nga'rama akin oco'rot kapik nomuththun ma'rama ana
iathar, othakka itti aul imma kin attattar. Mpi'ret non lon icat itti okin ammakka
enthrik thoccot lon len p'rin.

6 Anaruk amma ngkwongothe itti ngkwa'ra nga'rama i'riki noppan aunukkwo
kathat a'rane oththe porothi'rot nga'rama ipakinnimmako, ook ipimma lon il-
amu'ruttakot ncik ook akkethung lon lang.

7 Amma anna'ra nga'rama nokorronno opakkukkwet lon tit loppot karkko ul iomma
Kapik akka okin thapri itti Kapik kaccikot kin amma akin opakkukket lon tit.

8 Nokorronno oka karkken, akka oththe pon porothi'rot pina lon lon ila nthongothe,
anon tharthuk ipittothok.

9 Ittina onon thonu itti ntha'ra nga'rama ittina,

‘Ngappa pin ipaik tothi'rot,

5:43 5.43 Lauin 19.18

ak'ran kang othiakineik,
10 angili ngang anthan,
alon ila ngkwongothe itti lakkattat,
alokkattat nocapu ammakka lokkattathe tothi'rot.
11 Ethet nin thu'rit ithekko nanin inenni.
12 Occikinthet nin lon lin ilokithak
akka onin cakuruk thaccikanthet okkwion ithokkinthent nin lon ilokithak.
I3 Kirrnni apiet nin ithenekketta
anaruk o'rethenin nti ilon lopul pothopulut.’
14 Amma onon akkaccikinthet ul lon ilakin thokkinthet non ilokithak, ana oththe
pon porothi'rot paccikinthet non cakuruk.
15 Ana amma onon thakannoccikinthet ul lon ilokithak ilakin thokkinthet non,
oththe pon pakannoccikinthet non lon lon ilokithak cakuruk.”

Thoco'ro nothu'rit

16 “Ana amma onon thoco'rot nothu'rit, annokorronno onthoma toma karkko ul
innikot lon, wathikkie toma men mirrin othakka itti aul ina nakin itti okin thoco'rot
nothu'rit. Mpi'ret non lon ilaik icat itti okin ammakka enthirik thoccot lon len p'rin.

17 Anaruk amma ngkwoco'rot nothu'rit, ilakki toca ana o'roko ngaak

18 othakka itti aul okorronno ina itti ngkwoco'rot nothu'rit, anaruk aththe pulluk
pang akkina ipakinnimmako ook ipimma lon ilamu'ruttakot ncik ook akkethung lon
lang.”

Tha'rthan tothi'rot
(Lukka 12.33-34)

19 “Nokorronno a'rintinthet ka kon tha'rthan cik nocapu, na nangak ana piricirot
okitto, ana na ul wothu'ran ongwoik akin omunye.

20 Anaruk na'rntinthet ka kon tha'rthan cik tothi'rot na nangak nella ana piricirot
okorronno okitto ana ul wothu'ran wakorronno ululoik itti wamunye.

21 Akka cikit cang caka na tha'rthan thang thaik cakuruk.

22 Cit corica cak'ran koka kang. Ana amma kit kang akkimmaik kicce ana
ngkwimma kathar ikoporot na akko.

23 Ana amma kit kang kakinnimmaik kicce ana ngkwakinnimma kathar ikoporot
na akko. Ana amma k'ran ikaik iaung kai'rimak ana ngkwaka i'rimak kirrkkir.

24 Pyl pella parekine opingon the'ra, kwonu itti kw'ra opit p'rek akwongat ap'rek
ana manna itti kwaccokot pulukku ana akwopa'rine cik ap'rek. Ittina lomma itti onon
thangat Kapik ana ongat tha'rthan.”

Nokorronno irro mikit nti ikarak
(Lukka 16.13; 12.22-31)

25 “Ittina mpi'ret non itti nokorronno opellene lon lothikkoik itti onon tha'rko
ngimpen ana ako ngimpen. Thikkoik thakonnoka thoporot nothu'riri? Ana ka kopul
kakannoka koporot noreri?

26 Nantokatha u'rupe worothi'rot, akka wakannora ana wakannokio ana wella irit
cik anaruk icci oththe pon porothi'rot akka'rikiekin. Onon thakannoka thoporot
cannan nou'rupei?

27 Oththa nti ianon iparttot ca'ri culukku noma'ri mothikkoik mung amma kwonu
n're?

28 Nthontha akka annoccot kit noret? Nantokatha po'ren porikkwon akka
apocokka. Pakannoreko apakie ka ken.

29 Anaruk mpi'ret non itti manna oCiliman ntha'rthan thung ithirik, kwakannako
eret wopeththere ere po'ren empi.

30 Amma Kapik ka'rumo noraco irakaik inenni ana ngorrot arorrettat ithik, Kapik
kakanno'rumo nanoni? onon ithonu thoccokot lon loKapik nomikit thoththeik.

31 Ittina nokorronno ona n're anni're itti, ‘Onin tha'rko ngimpen?’ ana ‘Ikko
ngimpen?’ ana ‘Onin thako ngimpen?’

32 Akka ul iomma lon loKapik wammakot thu'rit ana a'rupu w'rek, ana oththe pon
porothi'rot pina itti nthongothe a'rupu wen appik.

33 Anaruk cittokit nipitto ngili ngoKapik ana thoporot thung, ana a'rupu enni appik

weettat non cakuruk.
34 Ittina nokorronno ipo n're nolon lorrot akka ngorrot ngakatha lon loka kung.

Akka ca'ri culukku conu lon lung prek.”

7

Thakkma opilingon
(Lukka 6.37-38, 41-42)
1 “Nokorronno akkma opilin akka onon akkmako cakuruk.
2 Akka ngkathar ikanon akkma ul w'rek ngngin, onon thakkmako ngngin cakuruk,
ana ngkathar ika annopekie llon iken akka annopekiettane llon lon cakuruk.
3 Ngkwontha akka accot kit nokwira ikaik icit copangkang akorronno occot kit
nokwo'ren ikaik icit cang?
4 Taththa akka amet opangkang itti, kirrnni anumminung kwira nti icit angkwonu
kwo'ren icit cang?
5 Oung ipinnikot cik, ummi kwo'ren nti icit cang aimmaik kicce antummine
opangkang kwira nti icit cung.
6 Nokorronno erene ul lon iloporot iakannangkot itti waccikot akka okin th'ra ana
okin th'ranon.”

Ipitti lon ana ngkwiot
(Lukka 11.9-13)
7 “No'rungkot nolon ipitto ana lon len lettat non, nokwantot lon ana onon thiot,
ana okkwi ipipitto thittarakot ana kwittarakot.
8 Akka okkwi ipipitto lon kwettat ana okkwi ipakwantot kwiot ana okkwi ipipitto

thittarakot ana kwittarakot. _
9 Oththa nti ianon amma opei pipittothok arrakith, akwethok pothok

10 ana manna amma kwipittothok pape, akwethok pinyili?

11 Ana amma onon manna ithonu lon ilokithak thina akka annethet nyukul nyon
a'rupu ioporot, oththe pon porothi'rot pakannethet okkwion ithipittothok a'rupu
woppot ipoporori?

12 Tttina nokkinthet ul lon ilanon thongothe itti okin thakkinthet non, akka lon
lothonce'ret lon cik loMucca ana loul wothernte lon loKapik langkene ittina.”

Ciirtik icape ana icomii
(Lukka 13.24)
13 “Ni'riko nti ictirtik cokathat icomu akka ciiriik icape caeo thothirin ana kathar
ken konyra kaul woppot wakkorit.

14 Anaruk curik icomi ana kathar ikonu cirik comu kanekarot nothikkoik
thothupuththuput ana ul wotteik akkakkorit.”

Pira pinako nynyukul nyen
(Lukka 6.43-44)
15 “No'rumoik noul wothernte lon loKapik ngkarra. Okin thainenon nyuruun ere
lungkat anaruk mikit men mokithak karkko mipa imongothe itti mamotto ianon
pu'rut pu'rut.

16 Kira kinako nynyukul nyen. Ul withtho ice nopira poli ana manna mo'riompong
nopakeki?

17 Ammakka menik, pira ipoporot pakwono nyukul nyoporot anaruk pira ipokithak
pakwono nyukul nyokithak.

18 Pira ipoporot pakannokwono nyukul nyokithak ana pira ipokithak pakannok-
wono nyukul nyoporot.

19 Kira appik ikannokwono nyukul nyoporot kakuccettat cik akorrettat ithik

akok'retta. _ _
20 Ittina onon thina kin nynyukul nyen.”

21 “Annoka ul appik i'rethin itti, ‘Ili, Ili,” wi'riko ingili ngorothi'rot anaruk okkwi
ipakkot lon ila angappa ipaik tothi'rot pongothe.

22 U1 woppot wi'rethin noca'ri cothakkmako itti, ‘Ili, Ili, onin thakannerente lon
loKapik ngk'ran kangi ana okicce u'rupa iokithak nti iul ngk'ran kangi ana okkot lon
loppot ilommaththik ngk'ran kangi?’

23 Ittina mpi'ret kin nci nokKit itti, ‘Mpomma non kirrkkir. Nopa'roik nti iccik kin
onon ul wolon ilokithak.” ”

Pul ipuno ipinaik nti ica ana ipommaik
(Lukka 6.47-49)

24 “Ittina okkwi ipaccikot lon lin elli ana oreko ngngin kwaka ammakka pul ipinaik
ipunot man nocik iconthomat.

25 Anakka kapik kaat ai'ri oppakat tue akanang ikkat cik akokkurarot anaruk man
makannapat akka mokat muntat nokancang.

26 Anaruk okkwi ipaccikot lon lin mono akwokorronno oreko ngngin, kwaka
ammakka pul ipommaik nti ica ipunot man mung nokamur.

27 Anakka kapik kaat angike oppakat tue, akanang ikkat cik akokkurarot. Anakka
man mokat makannunta lon loporot akanang ikkat cik akokkurarot cannan aman
apat ikkitheththak.”

28 Akka oleccuo pomarttot lon elli, cungkut coul coprttakatherit no'ron lothongkene
elli,

29 akka kwongkenet ere pul iponu ngili ikkun ana okorronno oka ammakka ul wen
wothongkene lon lothonce'ret lon cik.

8
Pul iponat inyi noka
(Markkoc 1.40-45; Lukka 5.12-16)
1 Anakka oleccuo paat ntoco'rong, acungkut coul woppot omakathok.
2 Apul p'rek akkakat ponat inyi noka apeekat ungku ncik tokit kung api'rekathok
itti, “Ili, amma oung akkongothe ana ngkwittiethin.”
3 Aleccuo othiekat ukun akwothantat pul akwi'rekat itti, “Mpongothe itti mpitti-
ethung othakka poporot.” Ittina ainyi ittakanthet pul pen accokkot.
4 Ittina aleccuo i'rekathok itti, “Amma ngkweot akorronno i'ret pul p'rek lon elli.
Anaruk ngko athokene pul ponoppan toKapik ka kang akiat papu pothokiot nguccuk
cik ammakka oMucca pi'ret akenekin itti ngkwothakkat poporot.”

Thoccokot lon nocikit thoili woul irro woRoma
(Lukka 7.1-10)
5 Anakka oleccuo pi'rikot noka'ran koKapprnaum aili woul arrial ukuluk irro (100)
akkakanthok, aipittathok itti kwittarothok.
6 Ai'rekat itti, “Ili, pul iparekinin paik tuan paka kaik kak'rello cannan ana pomma
uroko nnonthe.”

8:4 8.4 Lauin 14.1-32

7 Aleccuo i'rekathok itti, “Mpanthan anathittiethok.”

8 Aili woul arrial ukuluk irro othiat tit itti, “Ili, mpakannekko nan itti ngkwi'riko
noppan thanin. Anaruk i're lon tulluk ana pul iparekinin pathakka poporot.

9 Oun cakuruk paik ikkun woili irik naun, ana ul irro waik inyaun nyin. Mpi'ret
okkwempi itti, ‘Ngko’ ana kwaeo, ana mpi'ret okkwempe're itti, ‘A'rik’ ana kwao, ana
mpi'ret pul iparekinin itti, ‘Okkothe elli’ ana kwakkot.”

10 Anakka oleccuo poccikothe elli, akwoprttakat tit akwi'rekat ul iokat cik
ammakothok itti, “Mpi'ret non lon ilaik icat, mpakanniot pul p'rek aththik noththok
polccereil nthoccokot lon loKapik nocikit thena.

11 Mpi'ret non itti ul woppot wanthan na acingki ummot ngngin ana na
acorungkwot, ana wathikkoik nokamuthe okin Aprein ana olccaak ana olakup ingili
ngorothi'rot.

12 Anaruk okkwion itha ngili ngorothi'rot ngokucettanthet thaKapik orret thapat
i'rimak akin antoo ana ok'rellot kinyit thocipit.”

13 Ittina aleccuo i'rekat ili woul irro itti, “Ngko ana ngkwathiot alokkattathe

ammakka ngkwonu nocikit cang itti lakkattat.” Ana pul iparekinok pittakathe noca'ri
cen.

Oleccuo pittiet ul woppot
(Markkoc 1.29-34; Lukka 4.38-41)
14 Anakka oleccuo paat thoPoththuruthon, kwaththiat opithe poPoththuruc ipopari
akwicat cik ia'rangkal akkwongo ippa.
15 QOleccuo pothntathok ukun alii opa'rat cik nti iaak akurokat akwikkat cik

akwokkinthet oleccuo thu'rit. _ o
16 Anakka cipin capot, akin onakanthok ul woppot ia u'rupa iokithak wo'rot nan

ana kwokiccekathe ntiakin llon ana ittiet ul iokat wongo appik.
17 Elli lokkattathe alomartto lon ila olccaia pul pothernte lon loKapik pi'ret iatham
wung itti,
“Kwonekot thokinya thonnon
ana kwittietheron nnomio.”

Thomakot oleccuo thakannoka thippappat
(Lukka 9.57-62)
18 Anakka oleccuo pimmathe ul woppot iccik kung kwi'rekathe ul iammakothok

lon lonthomat itti okin tharrot nocarkan corok c'rek. ) o
19Ittina apul p'rek ipangkene lon lothonce'ret lon cik akkakanthok api'rek itti, “Pul

ipangkene, mpammakothung na eo.”

20 Aleccuo othianthok tit itti, “Mipa monu kirik na amicat cik ana u'rupe
worothi'rot wonu nune anaruk ukul wopul iponyi wella ka'ran cik na aicat cik
angoko.”

21 Apilin nti iul iokat cik ammakothok i'rekathok itti, “Ili, korronnon aneo cittokit
anothocikko opappa.”

22 Anaruk oleccuo pi'rekathok itti, “Omakothin, kirrnni aul illet ocikko ul illet.”

Oleccuo papiet kanang cik koKapik
(Markkoc 4.35-41; Lukka 8.22-25)

23 Ittina akwarrat ikuppu'rung konoi'ri aul iammakothok omakathok.

24 Ana kanang kakkakathe accokkot norok akokkurarot cannan akikkat cik
akokkurarot kuppu'rung athopangka thoi'ri ongku'rot ciki ithi'rot ai'ri ikkat cik
angothukkwot ikuppu'rung. Anaruk oleccuo pokat cik inthe. 25 Aul iammakothok
oingkat athurttathok, ai'rekathok itti, “Ili Ili, o'rethenin oron thaik thathikikko ng'ri.”

26 Akwothiat tit itti, “Onon ithonu thoccokot tholon loKapik nomikit thotteik,
nthontha akka annopelle?” Akurokat kapik akwothirriekat kanang cik ana thopangka
thoi'ri ana cik cokkwathe ka appik.

27 Ul woprttakatherit ana wikkatheik aipitto itti, “Pul pokartha empi? Pakanang
ana thopangka thoi'ri occikot lon len.”

Thittiet ul we'ra ionu u'rupa iokithak
(Markkoc 5.1-20; Lukka 8.26-39)

28 Anakka kwaat nocarkan corok c'rek opakkot nocik coCethirin aul w'rek we'ra
ionat u'rupa iokithak ocurarat iaak awokat cik anthan nonupu na awokat aikikkoik.
Wokat cik acomokko noul ana ilen akka pul pellanet ipakko ikathar ken.

29 Aul wen i'rekat lon mpo're cittan itti, “Ukul woKapik, ngintha akka ngkwongothe
nanin? Ngkwaat cene itti ngkwathokkiet nin thiak aca'ri cothakkmako carthuk aoi?”

30 Ana iccik ken cinang cungkut conuththuruk cokat cik acu'ro.

31 Au'rupa iokithak ipittat oleccuo itti, “Amma ngkwakiccet nin thapat akiccet nin
icungkut conuththuruk.”

32 Aleccuo i'rekat kin itti, “Noppot thapat.” Au'rupa iokithak oppat thapat nti
iul ie'ra ai'rikat icungkut conuththuruk acungkut conuththuruk occorat kiththik uo
nokuthut korok ani'rikikkat ii'ri anikikkat ng'ri anillekat.

33 Aul iokat cik au're nuththuruk ollat kiththik eo icarak coman, akin otherekanthet
ul lon appik lonuththuruk ana ilokkattanthet ul ionat u'rupa iokithak.

34 Aul oppat thapat nti icarak coman appik athocurarot ialeccuo. Anakka ul wimmat
oleccuo akin i'rekathok itti, “Ngko, opa'roik noththok pin.”

9

Oleccuo pittiet kimico
(Markkoc 2.1-12; Lukka 5.17-26)
1 Aleccuo arrat ikuppu'rung konoi'ri, akwarrat tok cik akwakkakat noka'ran
koKapprnaum ikokat ka'ran kung.
2 Aul w'rek onakanthok pul pakimico na'rangkal. Manakka oleccuo pimmat
thoccokot tholon loKapik nomikit then akwi'rekat pul ipakimico itti, “Ukul, kirrnni
opelle, lon ilokithak lang loccikakothe.”

3 Ittina aul w'rek iangkene lon lothonce'ret lon cik erekat nomikit men itti, “Pul
empi paik pacungko Kapik.”
4 Aleccuo inakat lon ilakin thokat akin okwarttikot nomikit men akwi'rekat kin itti,

“Nthontha akka annokwarttikot cik thokwarttikot cik ithokithak nomikit mon ittina?
5 Liatha akkoporot itti li'retta, itti, ‘Lon ilokithak lang loccikakothe’ ana amma

okorronno oka menik ai're itti, “‘Uroki aeoi?’

6 Anaruk othakka itti annina itti ukul wopul iponyi wonu pu'ran nocapu itti
waccikinthet ul lon ilokithak.” Akwi'rekat pul ipakimico itti, “Uroki aneko a'rangkal
aeo tuan.”

7 Akimico urokat kapik apoingkat tuan.

8 Anakka cungkut coul cimmat lon elli, akin ipat n're ana okin thopirakanthet Kapik
noka ikethet pul iponyi ngili ammakka engi.

Thakkaro oMaththa
(Markkoc 2.13-17; Lukka 5.27-32)

9 Anakka oleccuo pokat cik akweo oththe noka'ran ken, kwimmakathe pul ipoccot
k'ran itti oMaththa apikkoik noka'ran koul ia'rntinthet nili akucci. Akwi'rekathok itti,
“Omakothin,” aMaththa urokat akwomakathok.



Maththa 9:10 15 Maththa 9:28

10 Anakka oleccuo pokat cik akwo'rkoik thoMaththan, aul woppot ia'rntinthet nili

akucci ana ul w'rek wolon ilokithak akkakat akin o'rkkat cik akin oleccuo ana ul
iammakothok. L o o _ .
11 Anakka ul woPriccin wimmat lon elli, okin thipittathe ul iammakothok itti, “Pul

ipangkene pon pontha akka apo'rkoik okin oul ia'rntinthet nili akucci ana ul w'rek

wolon ilokithak?” ) ] ) o )
12 Anakka oleccuo poccikothe lon elli akwi'rekat kin itti, “Okorronno oka ul ioporot

akkongothe itti wittiettat anaruk ul iongo.

13 Anaruk ngkonon annothokwarttikot lon elli itti laik leret ngimpen, ‘Mpongothe
itti nthipo thiak ana mpakannangkot a'rupu wothokiot ngiccuk cik.” Akka
mpaakannao anathakkaro ul ioporot, anaruk ul wolon ilokithak.”

Thikkoik tholeccuo ithie
(Markkoc 2.18-22; Lukka 5.33-39)

14 Jttina aul woluanna pomamuthie iammakothok akkakat akin ipittat oleccuo itti,
“Ngintha akka anin ana ul woPriccin oco'rine nothu'rit aul iammakothung okorronno
oco'ro nan?”

15 Aleccuo othiat tit itti, “Opurukon thopul ipipo thaka ithmeru taththa apul ipipo

paik itho'rkit then? Ca'ri canthan ica pul ipipo onekitta nti itho'rkit then akin

antoco'ro nothu'rit. o ) L ) )
16 pul pella pakkwo kret ikipe cit nthan ngkret ikie, akka kret ikokkuttat ncit than

kapo ana kakkot ciruk cittik.

17 Pul pella pipot thrupa ika'ruk ikipe. Amma kwipotherit ana thinya ana thillo
ka'ruk akka kipe, ana thrupa thallot cik nti ika'ruk ana kakittako. Anaruk thrupa
thonu itti thuntat ika'ruk ikie atho'rungkat cik ana ka'ruk ikie o'rungkot cik.”

Ukul iopari iiot ana pul ipopari ipongo
(Markkoc 5.21-43; Lukka 8.40-56)

18 Anakka kwokat cik akwere lon elli aili w'rek akkakat wonocuththun ca'rama
aekat ungku ncik tokit kung ai'rekat itti, “Ukul win iopari wiot inaina. Anaruk a'rik

athonekket ukun nan ana wakkoik.” _
19 Aleccuo urokat akin oingkat akin aththe'ra ana ul iammakothok womakathok.

20 Ana ncinang, pul p'rek ipopari pokat cik ponu luput attul ana ikken ke'ra (12)
auccuk ollo nti iaak apakkakat nthoccul koleccuo apothntat thon thokret kung.

21 Akka kwapperethe nocikit cung itti, “Amma mpothntot kret kung tulluk ana
mpittat.”

22 Aleccuo olliakat akwimmakathok akwi'rekathok itti, “Ukul win, kirrnni opelle
thoccokot tholon loKapik nocikit thang thittiethung.” Pul ipopari pittakathe nci
noca'ri cen.

23 Anakka oleccuo pi'rikot noppan toili akwimmakat ul aee u'rumpillang tounge
ana ul wokat cik aoo ana okkot camutta,*

24 gkwi'rekat kin itti, “Nopa'roik, ukul wakinnio, anaruk wakko inthe.” Anaruk
okin thoccirathok ngngin.

25 Anakka ul wopa'rettat cik akwi'rikat noppan akwonthat ukul ncik nukun ana
wurokathe kapik.

26 Alon len opettakat cik na'ran wen appik.

Oleccuo pittiet ul i'rimathe
27 Anakka oleccuo poththet noka'ran engk're, aul w'rek we'ra wi'rimathe
omakathok aikkat cik akkakkarok itti, “Ukul woThauth, ipi thiak thin.”
28 Anakka oleccuo pi'rikot noppan aul i'rimathe othakkarat iccik kung akwipittat
kin itti, “Onon thoccokothe lon nomikit mon itti mpina ittiet noni?”

Akin othiat tit itti, “Ti, I1i.”
29 Ittina akwothntat kit ken akwi'rekat itti, “Alokkattanthet non ammakka nthoc-

cokothe lon nomikit mon itti laka.” . 3 _
30 Akit ken anyat aleccuo i'rekat kin lon lonthomat itti, “Noccikot lon elli, apul ella

ina nolon elli.” _ _ _ _
31 Anaruk okin thoingkathe akin opettat lon cik na'ran wen appik.

Oleccuo pittiet pul ipomma ere

32 Anakka ul ittiettathe wokat cik aeo, p'rin, aul w'rek onakanthet oleccuo pul p'rek
pau'rupa iokithak wo'rot nan ana pommat ere.

33 Anakka u'rupa iokithak wokiccettat, pul pen pikkatheik apere ana ul woprt-
takatherit nolon len akin i'rekat itti, “Onin thakinnimmat lon ammakka elli noththok
polccereil ca'ri c'rek.”

34 Anaruk ul woPriccin wi'rekathe itti, “Oleccuo pakicce u'rupa iokithak mpu'ran
poili wou'rupa iokithak.”

Ul iarekine Kapik wotte
35 Oleccuo pokkettekathe na'ran appik akwongkene nomuththun ma'rama ana ere
lon iloporot longili ngoKapik ana ittiet ul nomio imokat kurekkurek appik.
36 Anakka kwimmat cungkut coul, kwipathe thiak then akka okin thokat nothiak
ana nthokinyat, okin thokat ere lungkat ilellat opit nan.
37 Ittina akwi'rekat ul iammakothok itti, “Kopon kokwonot mil moppot anaruk ul

iakio wotte. _ _ ) 3 )
38 Ittina na'rane Ili nga'rama ook iponu kopon ikakecca akwothiot ul ikkwon kung

athokio.”

10

Ul wothothilettat iattul ana ikken ke'ra
(Markkoc 3.13-19; Lukka 6.12-16)

1 Oleccuo pakkarathe ul wung iammakothok iattul ana ikken ke'ra (12) ana
kwekathekin pu'ran akin okicce u'rupa iokithak ngngin ana ittiet ul iongo mmio
kurekkurek.

2 'Ran enni woul wung wothothilettat iattul ana ikken ke'ra, k'ran kopul porokit
itti, oCcamaan (ipoccot k'ran itti oPoththuruc) ana opang Anthrauc, ana olakup ukul
woCepethi ana opang oluanna,

3 ana oPilippic ana oPerththolomauc ana oThthoma ana oMaththa ipa'rntinthet nili
akucci ana olakup ukul wAlappaoc ana oThthothaoc

4 ana oCcamaan ipokat pongothe lon lothok pung polccereil ana oloutha Icikkari-
uththi ipokerothe oleccuo nili.

5 Anakka oleccuo pokat cik akwothiot kin ithattul ana ikken ke'ra kwi'rekathe itti,
“Nokorronno eo noththok poul iakannoka wolouth ana nokorronno i'riko na'ran

w'rek woul woCcamirin. _ _ _ _
6 Anaruk ngonoine ul wolccereil akka waik ere lungkat ilurttatheik.

7 Ana amma anneo annerene ul lon elli itti, ‘Ngili ngorothi'rot ngakko napuththut.’

8 Nittiet ul iongo ana urokie ul illet ana ittiet ul ionat inyi noka ana okicce u'rupa
iokithak nnoul. Onon thoccot pu'ran pothittiet ul nuthuk ana nthittiet kin nuthuk.

9 Nokorronno oneko thaap ana manna mallong imallio ana manna akucci woththeik

ika'ruk amma anneo. _ .
10 Nokorronno oneko a'ruk wokurtti nokurtti kon ana manna kret arttot ana wok
ana urrong, akka pul ipareko ponu itti pacco a'rupu ia kwongothe.

10:7 10.7 Lukka 10.4-12 10:10 10.10 1 Kurunthuc 9.14; 1 Thimiththaoc 5.18



Maththa 10:11 17 Maththa 10:33

11 Ana noka'ran na anon thi'rikot nokwantot pul ipoporot annikkoik noppan
thanung puccuk annoththekat noka'ran ken.

12 Ana amma anni'riko noppan topul p'rek, nomicco ul noppan ten.

13 Ana amma ul woruan wikkiet non cik, athomicco thon oka nakin, ana amma ul
wonoppan ten wakinnikkienon cik athomicco thon opakkinthet non.

14 Amma pul pella ipikkienon cik ana occikot lon lon, nokkwe ku'rupang noracok
amma annoththe noka'ran ana nokaman ken, annokene itti onon th'rat kin.

15 Mpi'ret non lon ilaik icat itti, thakkmako thopothok poCcothum ana poKamura
thaka thopappat noca'ri cothakkmako nothakkmako thopothok ip'rat ikkienon cik.”

Thoccokiettat thiak ithaik thanthan
(Markkoc 13.9-13; Lukka 21.12-17)

16 “Nantoccikot, mpaik pathiot non ere lungkat itho'rkit thomipa. Ittina no'rumoik

ana oka thella lon ilokithak. o )

17 No'rumoik noul, okin thikket non nili ikkun ana onekot non imakkma ana okkwet
non tokit koul wolouth nomuththun ma'rama men. o

18 Ana nti ilon lin onon thanekittat tokit konili inarran ana inittinittik annokane
nili ana ul iakannoka wolouth lon ilimmakot ngkit.

19 Anaruk amma okin occiccokot non, nokorronno ipo n're itti onon thathi're
ngimpen ana manna itti onon thi're lon len tat. Ca'ri cen onon thethettat lon ilanon
i're,

20 gkka onon akkakannoka thaik there, anaruk Kanang koththe akkaik kere nti

ianon.
21 Ukul wakero opang akwokkuttat ana oththan pokkul okero ukul wung akkuttat.

Nyukul nyaprttakot iaththangon akin okorronnokin akin ongutta.
22 U1 appik w'ranon nti ilon lin, anaruk okkwi ipoccokothe cikit ilon puccuk mono

alocothakat kwa'rettat. . .
23 Amma okin thoccokiethenon thiak noka'ran k'rek, nollot noka'ran k'rek. Mpi'ret

non lon icat itti ukul wopul iponyi wakkarttako anon tharthuk omartto ngre na'ran
ncik wonoththok polccereil.

24 pul ipangkenetta pakannoka prik nakkwi ipangkenek ana pul ipareko pakannoka
prik nakkwi iporekierok.

25 Lekko itti pul ipangkenetta paka karkko pul ipangkenek ana okkwi ipareko oka
karkko okkwi iporekierok. Ana amma pul iprik poruan pakkarakot itti Pelecepul
ilonu ili wou'rupa iokithak, ul iakin thaik tuan wakkarako taththa?”

Opellenet Kapik ana okonnoka ul
(Lukka 12.2-7)
26 “Nokorronno ipo n're nen. Lon appik ilocukkwakot nan linako nan ana

ilamu'ruttakot littako ncik. o )

27 Lon ila anerenthet non i'rimak nere attattar ana ilerettanthet non thounu
nokkwinthet kuri no'ret. o )

28 Nokorronno ipo n're nokkwion ithakkwot ka, anaruk okin thakannokkwot utha.

Anaruk nipo n're nokkwi ipakkwot utha ana ka ciththothirin.

29 Nya'rkang nye'ra nyaketta ngkakucci kulukku anaruk ngella ngulukku ngapot
cik nocapu aththe pon porothi'rot pella kit ken.

30 Ana manna wan won wono'ra wongantettat appik.

31 Ittina nokorronno ipo n're akka onon akkoporot cannan nonya'rkang nyoppot.

32 Okkwi ipi're tokit koul itti kwinan, mpi'ret tokit kongappa ipaik tothi'rot itti
mpinak.

33 Ana okkwi ipo'ruminthin kit tokit koul, mpa'ruminthok kit cakuruk tokit
kongappa ipaik tothi'rot.

34 Nokorronno ome itti mpaat itti anona thikkoik thoporot nocapu. Mpakannanthan
itti mpana thikkoik thoporot nocapu anaruk thothatto.
35 Mpaat itti anathopetto

‘ikkul okin oththan
ana ikkul iopari okin onnan

ana ikkul iopari okin opithe ipopari.
36 Ana ul woruan thanung waka tho'rak thung.’

37 Okkwi ipongothe oththan naun cannan ana manna onnan kwakannekko nan itti
kwaka pin, ana okkwi ipongothe ukul wung iocura ana manna iopari naun cannan
kwakannoka pin.

38 Okkwi ipakannangkot itti kwaccokot thiak ana io nti ilon lin kwakannekko nan
itti kwaka pul pin.

39 Okkwi ipo'rumot nothikkoik thung kuret cik ana okkwi ipurethe thikkoik thung

cik nti ilon lin ca'rumakinok nan.
40 Okkwi ipikkiet non cik kwikkierin cik ana okkwi ipikkierin cik kwikkie okkwi

ipothiothin cik.

41 Okkwi ipikkiet pul pothernte lon loKapik cik akka pernte lon loKapik, kwakketta
llon iloporot lopul pothernte lon loKapik, okkwi ipikkiet pul cik ipoporot akka poporot
kwakketta llon iloporot lopul ipoporot.

42 Ana okkwi ipethet okkwi ipotte keththe'ret koi'ri akka ook nti iul iammakothin
mpi'ret non itti thokketta thung thakannurat cik.”

11

Oleccuo ana oluanna pomamuthie
(Lukka 7.18-35)
1 Anakka oleccuo pomarttot erene ul iammakothok iattul ana ikken ke'ra,
kwoththekathe noka'ran ken akwothongkene ana ere lon loKapik na'ran woCelil.
2 Anakka oluanna pomamuthie poccikothe nti ikorrkkor lon ila aMiccie pokat
akwokkot, kwothiathe ul iammakothok
3 athipittothok itti, “Oung oMiccie ipa oluanna pi'ret ngngin itti kwaik panthani ana
manna itti onin tha'rikot opilin p'rek?”
4 Oleccuo pothiatherit itti, “Ngonopakkot annothi'ret oluanna lon ilanon thimmat

ana ilanon thoccikothe. . e . L N
5 Okin ithi'rimathe thimmat cik, okin ithaimico thaik thanyaro, okin ithonat inyi

noka thothakkat thoporot, okin ithokat thanuril thaik thaccikot cik, okin ithillet
thurokiettat, ana lon iloporot loleccuo lerettanet ul iella a'rupu cik.

6 Thethieko thaka noul iakannopa'rine lon lin cik.”

7 Anakka ul woluanna pomamuthie iammakothok wokat cik aeo, oleccuo
pikkatheik akwerene ul lon loluanna akwi're itti, “Kathakka onon thoinet oluanna
ithampang ithonthomara, ngintha akka onon thoinet itti onon thathokatha? Pul
ipaprtto lon cik ere taco torithampang ithonthomat irukwit tukwit ira kanang kaik
kau'rei?

8 Ngintha akka onon thoinet itti onon thathokatha? Pul pakot eret wopeththerei?
Okorronno oka menik, okkwion ithako eret wopeththere thaik tuan tonili.

9 Ittina ngintha akka onon thoinet itti nthathokatha? Pul pothernte lon loKapiki?
Mpi'ret non itti i onon thimmat pul pothernte lon loKapik anaruk mpi'ret non onon
thimmat lon Irik nopul ipernte lon loKapik.

10 Akka elli lokurrakot iatham leret oluanna itti,

‘Mpathiot pul pothothilettat pin tokit kang,

10:36 10.36 Mikka 7.6 11:5 11.5 Iccaia 35.5-6; Iccaia 61.1



Maththa 11:11 19 Maththa 11:27

okkwi ipathokuccenthung kathar cik.’

11 Mpi'ret non lon ilaik icat itti, nti iul enni appik iokwontat nti iul iari, pul pella
kirrkkir prik naluanna pomamuthie anaruk okkwi ipellakot lon len ingili ngorothi'rot
prik naak.

12Nci noma'ri ima aluanna pomamuthie pokat akwernte lon loKapik manna inenni
ngili ngorothi'rot ngokat akkiettat thiak ana ul wokat annekke itti waneko ngili
ngorothi'rot mpu'ran.

13 Akka ul wothernte lon loKapik appik ana lon lothonce'ret lon cik loMucca
lerntethe lon longili ngorothi'rot mono aluanna akkakat.

14 Ana amma onon akkangothe itti onon thangkot lon len, oluanna pomamuthie
ook ollia iperettathe itti kwaik panthan.

15 Okkwi iponu unu itti kwaccikot, akwoccikot.

16 Mpungkie ul enni ngngintha? Okin thikkoik ere nyukul nyaik nyikkoik keccuk
anyakkakkararo,

17 ‘Onin thongwinet non unye woremekkin
ana onon th'rat ukko,
onin theet ngeme

ana onon th'rat oo.’ _ ) . . o
18 Ana oluanna paat akwokorronno o'rkoik ana ikko ngapak ana okin thi'ret itti,

‘Kwonu u'rupa iokithak.’

19 Oun ukul wopul iponyi mpaat ano'rkoik ana anikko ngapak ana okin thi'ret itti,
‘Nantokatha pul empi akka ponu kinyit kothu'rit ana pongothe ngapak ana opuruko
poul ia'rntinthet nili akucci noul ana opuruko poul wolon ilokithak.” Anaruk thinaik
nti ica thinako ngngre.”

Angkre, a'ran woul iakannopa'rine lon ilokithak cik
(Lukka 10.13-15)

20 Aleccuo ikkat cik akwothirriet ul cik na'ran na kwokkothe lon ilommaththik
loppot akka okin thakannopa rine lon cik ilakin thokat akin okkettet ilokithak.

21 Akwi'rekat itti, “Angkre, ul woKuruccin ana ul woPeththcceitha akka onon

thaccokot thiak amma lon ilommaththik ilokkattathe ianon lalokkattathe noka'ran
koCcur ana koCcithon, ul wona'ran wen waapa'rinet lon cik ilokithak akkoma'rot

okin thako a'rupu iakene itti okin thaik ithmeru ana ipot mucuk ima.
22 Anaruk mpi'ret non itti Kapik kathipo thiak thoul wonoka'ran koCcur ana

koCcithon noca'ri cothakkmako nanon. o _
23 Ana onon, ul wonoka'ran koKapprnaum, onon thame itti onon thanekittat

tothi'rori? Okorronno oka menik, onon tharpo thothirin. Amma lon ilommaththik
ilokkattathe ianon lokat lokkattathe noka'ran koCcothum, laa'rungkotheik manna

noca'ri enci.
24 Anaruk mpi'ret non itti laka loporot cannan noka'ran koCcothum nanon noca'ri

cothakkmako.”

Nainin annongoko
(Lukka 10.21-22)

25 Noca'ri cen aleccuo i'rekat itti, “Mpapiranung noka, ngappa, Ili worothi'rot ana
wonocapu, akka ngkwamu'ruttothe ul inaik nti ima ana inaik kicce lon elli ana
ngkwittinet ul iommaik.

26 Icat, ngappa, elli akka ngkwongothe itti laka.

27 Ongappa pin pethin a'rupu appik. Pul pella pina ukul, ongappa pulluk akkinak.
Ana pul pella pina oththan ukul wuluk akkina oththan ana okkwion itha ukul
wongothe itti kwakenekin oththan.

28 Nainin appik, onon itha lon lalkothe ana ithokinyat ana mpangokienon.

29 Noccikothin annina lon naun, akka mpoporot ana mpoporot cikit ana onon
thangoko.

30 Akka thuppi thin thopappat ana kathar kin koporot.”

12
Oleccuo palli woca'ri caCcepith
(Markkoc 2.23-28; 3.1-6; Lukka 6.1-11)
1 Ana ca'ri cen aleccuo oppat ikkwon komil noca'ri caCcepith. Aul iammakothok
wikkatheik acottot mil nti ikkwon a'rko akka okin thokat thiamat.
2 Anakka ul woPriccin wimmat lon elli, amekathok itti, “Antokatha, ul
iammakothung waik wakkot lon ilonu itti lakannokkattat noca'ri caCcepith.”
3 Aleccuo othiat tit itti, “Onon thakannakkakkaro lon iatham ila aThauth ana ul
wung thokkothe akka okin thokat thiamari?
4 Kwi'rikot noppan toKapik, okin oul wung akin o'rkkat arrakith iothun iettathe
Kapik iokat itti ul wulluk wonoppan toKapik akka'rko.

> Onon thannakkakkaro lon lothonce'ret lon cik iatham loMucca ili're itti ul
wonoppan toKapik wareko noca'ri caCcepith ana lon len lakorronnoka lamolokoi?

6 Mpi'ret non itti opilin paik cene prik nnonoppan toKapik.
7 Atham wi're itti, ‘Mpongothe itti onon thana thiak, mpakannangkot a'rupu
wothokiot ngiccik cik won.” Ana amma onon akkokat thinat lon len, onon

thakannakkmat ul iammmakothin iella lon cik ila moloko.
8 Akka ukul wopul iponyi Ili woca'ri caCcepith.”

9 Aleccuo oththekat noka'ran ken akwoingkat nocuththun ca'rama cen,

10 ana pul pokat cik than ponat ukun wai'rilla. Ul woPriccin wikkatheik akin
okwancot lon ilakin orukwet oleccuo ngngin, akin ipittathok itti, “Loco'rotheik itti
thittiettat thaka noca'ri caCcepithi?”

11 Aleccuo i'rekat kin itti, “Amma opilin nti ianon ponu thungkat ana thapothe irok
noca'ri caCcepith kwakanneo itti kwaccokot akwonthot thapat nti iroki?

12 Pul iponyi akkoporot cannan nothungkat. Ittina loco'rotheik itti lon iloporot
lakkattat noca'ri caCcepith.”

13 Ittina kwi'rekathe pul pen itti, “Othie ukun ntit.” Akwothiekat ukun ntit
athakkakat woporot ammakka a'rek iokat woporot.

14 Anaruk ul woPriccin woingkathe athikkat cik nocuththun akin i'rikat lon itti okin
thakkwot oleccuo tat.

Pul iponekkettatheik iparekine Kapik
15 Anakka oleccuo pinat nolon len, akwoththekat noka'ran ken. Ul womakathok
woppot, ana kwittiekathekin appik ithongat,
16 akwi'rekat kin lon lonthoththomat itti okin thakannongano itti ook okkwen.
17 Elli lokkattathe othakka itti alomartto lon ila pul pothernte lon loKapik olccaia
pi'ret itti,
18 “Pul iparekinin empi ipa mpakkarot,
okkwi ipa mpongothe, ana ipa mpopirat noka nan.
Mpethok Kanang kin,
ana kwerene ul appik lon iloco'rotheik.
19 Kwakannokkot po're ikathar ana a'retto noul w'rek.
Kwannere mpo're cittan ikathar.
20 Kwannie pul ka kongo ipella pu'ran cik
ere kupir ikapot nocu,

ana kwakannie ul ka kongo ella pu'ran

ere thik amma athio ithacco ncu'ru,
puccuk alon lung iloco'rotheik alkat ilakannoco'rot cik.
21 Ngk'ran kung ul appik wana tho'rikot cik iaak.”

Oleccuo ana Pelecepul
(Markkoc 3.20-30; Lukka 11.14-23)

22 Tttina akin onakanthok pul ponat u'rupa iokithak ana pokat pi'rimathe cakuruk
ana pommat ere ana oleccuo pittiekathok, othakka itti apere ana immaik.

23 Ul woprttakatherit appik ana wi'rekathe itti, “Ukul enni waka woThauthi?”

24 Anaruk akka ul woPriccin woccikothe lon elli, ai'rekat itti, “Kwakicce u'rupa
iokithak akka Pelecepul ili wou'rupa iokithak wethok pu'ran.”

25 Oleccuo pinakathe lon ilokat ima men ana kwi'rekathekin itti, “Amma ngili
ngillillakot tit kurekkurek ngintat cik, ana amma ka'ran ana manna ul woruan
willillakot tit kurekkurek, wakanno'rungkot cik tothun.

26 Amma pul pothopulut pakicce pul pothopulut, poprttakothe ika kung. Ittina ngili
ngung nga'rungkot cik taththa?

27 Ana amma mpakicce u'rupa iokithak mpu'ran poPelecepul, ul won wakicce
u'rupa iokithak mpu'ran poththa? Ittina ul iammakot non waka ul iakkma non.

28 Anaruk amma mpakicce u'rupa iokithak mpu'ran poKanang koKapik, ittina ngili
ngoKapik ngaik ianon.

29 Pul pella pi'riko noppan topul iponthomat mparran akwonekothok a'rupu pung,
kwonu itti kwaccokot pul pen kappak akwi'rikikkok kicce akwanti'riko noppan
akwoneko a'rupu wung.

30 Okkwi ipakannoka inaththe'ra kwakannongkat lon lin ana okkwi ipakinnit-
tarothin ire kwaik pakitto ngre ngin.

31 Ana ittina mpi'ret non itti lon ilokithak loul ana thocungkwo ul laccikakot ncik
appik anaruk pul ipacungkwo Kanang koKapik pakannoccikakinthet lon.

32 Okkwi ipere lon lokithak nokkul wopul iponyi, kwikko paccikakinthet lon
ilokithak, anaruk okkwi ipere lon lokithak noKanang ikupupure, kwakorronno
occikakinthet lon ilokithak, noluput elli ana manna noluput ilanthan.

33 Amma pira poporot ana pakwono nyukul nyoporot, ana amma pira pokithak ana
pakwono nyukul nyokithak. Pira pinako nynyukul nyen inya pokwonot.

34Ul ionu karra iurttet pangken cik, onon there lon loporot taththa anon thokithak?
Akka thon there lon nnolon iloppathe nocikit.

35 Pul ipoporot pere lon iloporot nolon iloporot ila'rntakothe iaak, ana pul ipokithak
pere lon ilokithak nolon ilokithak ila'rntakothe iaak.

36 Anaruk mpi'ret non itti noca'ri cothakkmako ul wakkmakot nolon len ilella lon

cik ilakin theret.
37 Akka llon lang ilere ngkwakorronno akkmako ana llon lang ngkwakkmako.”

Ul woPriccin wipitto lon ilommaththik
(Markkoc 8.11-12; Lukka 11.29-32)

38 Ittina aul w'rek woPriccin ana ul iangkene lon lothonce'ret lon cik i'rekat oleccuo
itti, “Pul ipangkene, onin thongothe itti ngkwakkinthet nin lon ilommaththik anin ina
itti ngkwaat nnoKapik.”

39 Akwothiat tit itti, “Onon ul iannoccokot lon loKapik ana nthaul iokithak
thipitto lon ilommaththik, lon ilommaththik lella ilakkattanthet non anaruk lulluk
ilokkattanthet pul pothernte lon loKapik olunan akkettat non.

40 Ana ammakka olunan pikkot cik icarak copape iprik mingki m'rapuruk ana
ngko'ra ng'rapuruk, ittina ukul wopul iponyi wikkoik ippu mingki m'rapuruk ana
ngko'ra ng'rapuruk.

41 Noca'ri ica Kapik athakkma nan, ul wonoka'ran koNinua wa'retto ianon akka
okin thopa'rinet lon cik ilokithak noca'ri ica alunan perenet kin lon loKapik, ana
mpi'ret non itti opilin paik cene prik nalunan.

42 Noca'ri cothakkmako Ili iopari wonoththok poCipa wa'retto ianon ana wakkma
non akka waat nciththan othakka itti athoccikot lon lothinaik nti ica loCiliman ana
inenni opilin paik cene prik naCiliman.

43 Amma u'rupa iokithak woppothe thapat nti ipul, wanyarot cik ithampang

ithonthomat akwantot ka'ran na ikkoik ana wakinniot. .
44 Ana wi're itti, ‘Mpapakkot ikaman ika mpoththet nan.” Ana amma waat, wathiot

man mella pul tit ana mollakot kicce ana mothettakotheik kicce.

45 Waeo ana wathona u'rupa w'rek we're'rapuruk iokithak cannan ai'rikat ipul
aikkat cik iaak. Ana thikkoik thopul emprik thaka thokithak cannan noca'ri conomun.
Elli akkaka noul enni iokithak.”

Onnan poleccuo ana opangon
(Markkoc 3.31-35; Lukka 8.19-21)
46 Anakka oleccuo pokat cik akwerene ul, onnan ana opangon thoco'rathe thapat
akin thongothe itti okin therenok.
47 Apilin omekat oleccuo itti, “Onne ana opangkangon thaik thaco'ro thapat ana
okin thongothe itti okin therenung.”
48 Kwothianthok tit itti, “Oiaia oththa, ana opangkingon oththan?”
49 Akwothiekat caun noul iammakothok akwi'rekat itti, “Oiaia empi ana
opangkingon enthi.
50 Akka okkwi ipakkot lon ila ongappa pongothe tothi'rot ook opangkin ipopari ana
ipocura ana oiaia.”

13

Thokkwie lon kuru ncik thopul ipee mil
(Markkoc 4.1-9; Lukka 8.4-8)
I Noca'ri cen oleccuo poingkathe ntuan akwothikkat cik nokuthut korue irapangka
toCelil akwongkene.
2 Acungkut coul oppakat iccik kung akwarrat ikuppu'rung konoi'ri akwikkat cik,
ana ul wokat cik aco'ro nokuthut korue irapangka appik.
3 Ana kwerekanthet kin lon loppot nthokkwie lon kuru ncik akwi'ret kin itti, “Pul
pokkwon peot itti pathee mil.
4 Anakka kwokat cik akwee mil, am'rek apukkat ikathar au'rupe akkakat acumat
ncik appik.
5 Am'rek apukkat nocapu iconat k'rimi ikonat niinthii notte no'ra wen ana
mummathe cokoccokot akka mokat no'rpu.
6 Anaruk akka cingki cuat, cok'rekathe ana millekathe akka mellat laka ippu.
7 Amil m'rek apukkat itho'rkit tholi ana 1i locokkakathe alonentekat cik amillekat.
8 Anaruk am'rek apukkat nocapu icoporot, na mokwonathe mil mipiet kicce, am'rek
ipiekat kit ken arrial ukuluk (100) ana am'rek arrial w'rapuruk (60) ana am'rek arrial
ana alkaire (30) nomil imokat merat.
9 Okkwi iponu unu itti kwaccikot akwoccikot.”

Lon ila oleccuo perenet nthokkwie lon kuru ncik
(Markkoc 4.10-12; Lukka 8.9-10)
10 Ul wung iammakothok wakkakanthok ana wipittathok itti, “Ngkwerene ul
nthokkwie lon kuru ncik akaintha?”
11 Ana kwothianthet kin tit itti, “Lon lothina ngili ngorothi'rot ilamu'ruttakot ncik

lettathenon ana lakannettat kin. . . _ _

12 Ana okkwion ithaccikot lon lin, okin tharttakinthet nan, okin thina lon loppot.
Il}lnaruk okkwion ithaik thakannoccikot lon lin, thanekittat thinaik ithakin thonu
thotte.

13 Tlen akka anerenekin nthokkwie lon kuru ncik amma anerenekin akka okin
thakathacceik akin ikkoik ere okin thakinnimmaik ana akin occikot lon akin ikkoik
ere okin thakannoccikot lon 1'rek ana ina lon len. o ] )

14 Lon ila pul pothernte lon loKapik ipoccot k'ran itti olccaia perethe ul ngngin
ma'rot lokakathe nakin icat ila kwi'ret itti,

‘Onon thaccikot cik anaruk onon thakinninaik,
onon thakathacceik anaruk onon thakinnimmaik.
15 Akka mikit moul enni monthomat
ana unu wen wakannoccikot cik
ana okin tho'rumothe kit. ) )
Akka amma okonnoka ittina okin thaimmat cik ngkit ken

ana occikot cik nunu wen
ana inaik nti ima men .
ana oprttakoik ana mpathikkiekin thoporot.’

16 Anaruk kit kon kethiettat akka kakathacce cik, ana unu won wethiettat akka
waccikot cik. o .
17 Akka mpi'ret non lon ilaik icat itti, ul woppot wothernte lon loKapik woma'rot

ana ul ioporot tokit koKapik wokat akwantot kathar ikakin imma lon ngngin ila non
thaik thakathacce inenni anaruk okin thakinniot, ana othakka itti akin occikot lon
ilanon thaik thaccikot inenni, anaruk okin thakannoccikot.”

Oleccuo pakene lon lothokkwie lon kuru thopul ipee
(Markkoc 4.13-20; Lukka 8.11-15)
18 Ana kwikkatheik akwere itti, “Noccikot lon lothokkwie lon kuru ncik lopul ipet

mil lonu lon len itti tat.
19 Amma pul p'rek poccikothe lon longili ngorothi'rot ana kwakinnina kicce, pul

pothopulut panthan ana panekothok lon ilokat li'rikot nocikit cung. Lon elli locil
icapothe ikathar.

20 Lon locil icapothe nok'rimi lonu itti pul ipaccikot lon loKapik accokkot
akwopirakat noka noca'ri cen.

21 Anaruk akka lon len lakinni'riko ci nocikit, lintat cik noma'ri motte. Amma lon
I'rek lainok ilokithak ana thokkiettat thiak nti ithoccikot lon loKapik, kwapa'rine lon

len cik accokkot. , N , - .
22 Lon locil icapothe itho'rkit tholi lungkwiettat mpul ipaccikot lon anaruk thirro

cikit nti icarak tholon lothikkoik ana thammikkot thotha'rathan thakorronno lon lung
ili'rikot nocikit alella ngre cik.

23 Anaruk lon locil icapothe nocapu icoporot lungkwiettat mpul ipaccikot lon ana
ina kicce. Kwarttot nolon ila kwoccikothe arrial ukuluk (100) ana arrial w'rapuruk
(60) ana arrial ana alkaire (30).”

Thokkwie lon kuru ncik thorakkaa _ _ _ _
24 Oleccuo pappererekanthet kin lon lothokkwie lon kuru ncik 1'rek akwi'rekat kin

itti, “Ngili ngorothi'rot ngungkot pul ipeet mil imoporot ikkwon kung.
25 Anaruk akka ul wonokworok wokat inthe ngko'ra, apul ip'rat pul pokkwon
akkakat apeekanthok takkaa ikkwon na mil meerat apoingkat.

26 Anakka mil mummothe amoingkat ikwonco amokkwat ntit, arakkaa ummat ncik

arokkwat ntit cakuruk.
27 Aul iareko ikkwon akkakanthet pul pokkwon ai'rekathok itti, ‘Pit pin, ikkre

ngkwakannee mil imoporot ikkwon kang akka takkaa akkummothe ikkwon.’

28 Akwothiat tit itti, ‘Pul ip'rat lon lin akkokkinthin lon len.’

Aul iareko appipittathok itti, ‘Ngkwongothe itti onin thaeo anin othithot takkaa cik
appiki?’

29 Akwothiat tit itti, ‘Nokorronno akka amma anon itho takkaa ana onon thithot
mil cik ngngin.

30 Nokorronno arocokka mmil appik aca'ri cothokio akkakat. Noca'ri cen mpi'ret
ul iakio itti, cittokit nokkuttot takkaa anni'rikikko mu'rukul mu'rukul arothok'retta,
ana anna'rntot mil annona itharak thin thomil.” ”

Thokkwie lon kuru ncik thocore icoththe
(Markkoc 4.30-32; Lukka 13.18-19)

31 Akwapperekanthet kin lon lothokkwie lon kuru ncik 1'rek itti, “Ngili ngorothi'rot
ngungkot core icoththe cannan iceera nocapu.

32 Antoka manna itti core icoththe nonyukul nyokira appik, anaruk amma
wummothe wathakka pira pittik, ana u'rupe manna wanthan athuno nune nan ana
ikkoik nou'ri wen.”

Thokkwie lon kuru ncik thomti'rtikiil
(Lukka 13.20-21)

33 Ana kwappi'rekat kin lon lothokkwie lon kuru ncik l'rek icci itti, “Ngili
ngorothi'rot ngungkot mii'rikil motteik ima pul ipopari porrethe im're moppot
amma akwokkot arrakith anakka mikkot cik aminyakat amothakkakat moppot

cannan.”
34 QOleccuo perenet cungkut coul lon elli appik nthokkwie lon kuru ncik,

kwakanni'ret kin lon l'rek ella thokkwie lon kuru ncik. = o
35 Ittina lon lokakathe icat ila pul pothernte lon loKapik pi'ret itti,

“Mpere lon lin nthokkwie lon kuru ncik,
mpakene a'rupu iorukot ncik nciki ammakka capu coku'rettat ncik.”

Thokene lon lothokkwie lon kuru ncik lorakkaa
36 Oleccuo poththekathe noul ana kwoingkathe tuan. Ul iammakothok wakkakan-

thok ai'rekathok itti, “Okenenin lon lothokkwie lon kuru ncik lorakkaa ikkwon.”

37 Kwothiatherit itti, “Okkwi ipeet mil imoporot ook ukul wopul iponyi.

38 Kopon konu lon itti capu ncik appik ana lon itti mil imoporot lonu itti nyukul
nyongili ngorothi'rot. Takkaa tonu lon itti nyukul nyopul pothopulut,

39 ana pul ip'rat lon lopul pokkwon, ook pul pothopulut ana ook ipeet takkaa.
Thokio mil thonu itti ca'ri ica luput ocothakot nan, ana lon itti ul iathokio lonu itti
u'rupa wothothilettat woKapik.

40 Ana thitho takkaa ana ok're, laka ittina amma aKapik athakkma ul amma luput

locothakothe. . . . . _
41 Ukul wopul iponyi wathiot u'rupa wung wothothilettat, athocumo okkwion

ithakkiet ul lon ilokithak ana okkwion ithakkot lon ilokithak appik nti ingili
ngorothi'rot.

42 Okin tharret kin ic'rot ithik thothothirin, nakin oot ana ok'rellot kinyit thocipit
ngngeme.

43 Ittina ul ioporot tokit koKapik wallio ere cothot ingili ngoththan pen. Okkwi
iponu unu itti kwaccikot, akwoccikot.”

Thokkwie lon kuru ncik thotha'rathan

44 “Ngili ngorothi'rot ngungkot tha'rathan thamu'ruttakot ikkwon. Anakka pul
ipareko ikkwon kopul p'rek piothe tha'rthan then ikkwon apappamu'ruttat. Ana
akka pokat popirat noka paththokettekat a'rupu appik akwothokero kopon ken.

45 Attang, ngili ngorothi'rot ngungkot pul ipakette a'rupu paik pakwantot muccu
mori'ri imallio.

46 Amma kwiothe culukku iconu cekerek crik kwaeo ana kwothokette a'rupu appik
ia kwonu akwathokero cuccu cen cori'ri icallio.”

Thokkwie lon kuru ncik tholo'rak lape

47 “Ana cakuruk, ngili ngorothi'rot ngungkot lo'rak lape ilorrettathe irue irapangka
ai'riththa ape ncik kurekkurek appik.

48 Anakka ape wi'riththat woppot, aul wolo'rak othat lo'rak nocarkan. Akin ikkat
cik akin ocumo ape ioporot akin ipot inyaliinthiing akin orre iokithak.

49 Laka ittina noca'ri ica luput ocothakot nan nocapu ncik appik. U'rupa
wothothilettat woKapik wanthan ana wathopetto iul iokithak nti iul ioporot tokit
koKapik

50 arret ic'rot cothik thothothirin na akin oot ana ok'rellot kinyit thocipit.”

51 Aleccuo ipittat kin itti, “Onon thina lon elli appiki?”

AKkin othiat tit itti, “Ti.”

52 Kwi'rekathekin itti, “Pul ipangkene lon lothonce'ret lon cik ipongkenettat lon
longili ngorothi'rot paik ere pul pokaman ipana tha'rathan thung thapat ithie ana
ithipe ithokat tha'rantakothe athothongkenetta opilingon.”

Ul woNaccir w'rat oleccuo
(Markkoc 6.1-6; Lukka 4.16-30)

53 Anakka oleccuo pomarttot lon lothokkwie lon kuru ncik len, kwoththekathe

noka'ran ken.
>4 Anakka kwokat cik akweo noka'ran koNaccir na kupokkothe, kwikkatheik

akwappongkene ul nocuththun ca'rama cen, ana okin thoprttakatherit. Akin ipittat
itti, “Pul empi ponat thinaik nti ica enthi ngkartha? Ana pu'ran pothokkot lon
illommaththik elli ngkeren?

55 Okorronno oka ukul enni wopul ipaccatha o'reni? Ana okorronno oka onnan
iponu k'ran itti oMeriomi, ana okorronno oka opangon ithonu 'ran itti olakup ana
oluccip ana oCcamaan ana olouthai?

56 Okorronno oka opangon ithari enthi cene uraththungoni? Pul empi piothe lon
elli kartha appik?”

57 Ittina ul w'rakathe lon lung ila kwokat cik akwokkot.

Anaruk oleccuo pi'rekathekin itti, “Pul pothernte lon loKapik paul wothanung ana
wonoththok pung akkakorronno othiane cik tulluk.”

58 Ana kwakannokkat lon ilommaththik loppot noka'ran ken akka okin thellat
thoccokot lon nomikit.

14

Thio tholuanna pomamuthie
(Markkoc 6.14-29; Lukka 9.7-9)
1 Noca'ri cen alruthuc ili wonoththok poCelil occikat lon ila loleccuo pokat cik
akwokkot,
2 akwi'rekat ul wung iokat cinang itti, “Oluanna pomamuthie empi icat purokot
nti ithio. Ilen akka pu'ran polon ilommaththik paik parekine iaak.”
3 OIruthuc pokat poccokothe oluanna akwi'rikikkathok akwonekkekathok ikor-
rkkor nti ilon loIruthia ipokat pari popang oPilippic ipa alruthuc pappipothok

4 akka oluanna perntenok itti, “Lakannoka loco'rotheik itti ngkwipot opangkang
oPilippic pari olruthia.”

5 OIruthuc pokat pongothe itti kwakkwot oluanna anaruk kwonat n're noul akka
okin thokat akin okatha oluanna ammakka pul pothernte lon loKapik pen.

6 Ana nokamuthe koca'ri cothokwonta colruthuc, aukul wolruthia iopari ukkwan-
thet kin ana oIruthuc popirakathe noka cannan,

7 akwonekkekanthet ukul lon cik tokit koul itti kwethet ukul papu ipa akwipitto.

8 Ana ukul wi'rekathe oIruthuc itti, “Ethin ca coluanna pomamuthie nocaththak
inaina,” akka onnan pokat pi'rethe itti wi're ittina.

91li oIruthuc wokat wakannopira noka anaruk kwokat ponekkethe lon cik, ana ul
wung woccikothe. Ittina kwi'rekathe itti lakkattat ila ukul wipittot,

10 ana kwothiathe pul pothorro ana paththokiat oluanna ca cik ikorrkkor.

11 Ca coluanna conakittakathe nocaththak ana cettakathe ukul iopari ana wonekan-

thet onnan.
12 Ul woluanna iammakothok wakkakathe ana wonekathe kumi koIuanna ana
waththocikkat. Ana okin thoingkathe ana okin thaththi'rekat oleccuo.

Oleccuo pa'rikie ul cik athar ukuluk
(Markkoc 6.30-44; Lukka 9.10-17; Iuanna 6.1-14)

13 Anakka oleccuo poccikothe lon loluanna, kwarrathe ikuppu'rung konoi'ri ana
kwoingkathe noka'ran na ul wellat. Manakka ul woccikothe itti oleccuo peot,
amakathok ntacok nna'ran appik.

14 Anakka oleccuo porpotheik nocapu nti ikuppu'rung konoi'ri akwimmakat
cungkut coul woppot akwipat thiak then ana kwittiekathe okkwion ithokat thongo.

15 Anakka cipin cokat cik acapo, aul wung iammakothok akkakanthok ana
wi'rekathok itti, “Ka'ran engki kella ulrit ana ngi'rimak ngaik nga'roik. Omethe ul
apettakot cik othakka itti akin eo icarak coman akin othokerine ka ken thu'rit akin
o'rko.”

16 Aleccuo othiat tit itti, “Okin thonu itti okin thakanneo. Nethet kin a'rupu w'rek
akin o'rko.”

17 Aul iammakothok othiat tit itti, “Onin thonu arrakith ukuluk ana ape we'ra
tulluk.”

18 Aleccuo i'rekat itti, “Nonanin cene.”

19 Akwi'rekat ul itti wikkoik noraco. Akwonekat arrakith iukuluk ana ape ie'ra
akwokathakat tothi'rot, akwopirakanthet Kapik noka akwomithat iarrakith akwekat

ul iammakothok ana ul iammakothok wikkekathe ul arrakith.
20 Okin tho'rkkathe appik akin oththakakat, aul iammakothok a'rntat nyaliinthiing

attul ana ikken ke'ra (12) nyothu'rit ithokwentakot nan.
21Ul iomura io'rkot thu'rit wokat athar ukuluk (5,000) anaruk ul iari ana nyukul
inyarran nyokat nyakannongantetta.

Oleccuo panyaro no'ra worok irapangka
(Markkoc 6.45-52; Iuanna 6.15-21)
22 Tttina aleccuo arriekat ul iammakothok ikuppu'rung konoi'ri akin eo tokit naak

nokuthut korok k'rek akwi'rikot othiot ul ikathar.
23 Anakka kwothiothekin ikathar, kwoku'rathe pellek noco'rong akwotha'ra

nga'rama. Anakka cipin capot, kwokat cik than pellek,

24 ana kuppu'rung konoi'ri ikonat ul iammakothok kokat cik ipanan porok
irapangka, akothantittakot tit akka kanang kokat cik akokkurarot.

25 Ana nothothuput thorrot, oleccuo pakkakanthet ul iammakothok akkwaik
akwonyaro no'ra woi'ri ngonorok irapangka.

26 Anakka ul iammakothok wimmarok akwonyaro no'ra wong'ri ngonorok ira-
pangka, okin thipathe n're. Akin i'rekat itti, “Ikkre purrut,” akin ikkat cik akin oo
nn're.

27 Anaruk oleccuo pi'rekathekin accokkot itti, “Nopo'rathan, oun oleccuo nokor-
ronno opelle.”

28 APoththuruc i'rekathok itti, “Ili, amma oung, i'rethin anainung anonyaro no'ra
woi'ri.”

29 Aleccuo i'rekathok itti, “A'rik.”

Ittina oPoththuruc porpathe nti ikuppu'rung, akwonyarat no'ra woi'ri akwoingkan-

thet oleccuo. . _ . .
30 Anaruk akka kwimmat kanang, kwipathe n're akwikkat cik akuo tho'ronthong,

akwekat ngeme cittan itti, “Ili, o'rethin.”

31 Ana accokkot aleccuo othiekathe ukun ana kwoccokathok akka kwokat cik
akwikikko ng'ri, akwi'rekathok itti, “Okkwi iponu thoccokot lon loKapik nocikit
thotte, ngintha akka ngkwonanet mikit me'rarit?”

32 Anakka okin tharrothe ikuppu'rung, akanang oco'rat.

33Ittina okkwion ithokat cik ikuppu'rung a'rakanthok nga'rama, akin i're itti, “Oung
ukul woKapik icaricat.”

34 Manakka okin tharrothe tok cik, okin thorpathe nocik coCeniccarth.

35 Anakka ul wonoththok pen winat oleccuo, akin othianthet ul thon na'ran wen
appik. Ul wonakanthok ul iongo appik

36 gkin ipittat oleccuo itti kwakorronno ul iongo athnto to'ron lokret kung, ana
okkwion ithothntot kret kung thittakathe.

15

Occikot lon loKapik
(Markkoc 7.1-13)

1Ittina aul w'rek woPriccin ana ul iangkene lon lothonce'ret lon cik akkakanthet
oleccuo noka'ran koUruccelim aipittathok itti,

2 “Ngintha akka ul iammakothung w'ranet lon lothathuma thoul ittittik woul? Okin
thakinnilakko nyaun akin anto'rkoik.”

3 Aleccuo othianthet kin tit itti, “Ana ngintha akka onon th'ranet lon loKapik
annoccokot lon lothathuma thon?

4 Akka Kapik ki'ret itti, ‘Othianet oththe ana onne cik,” ana ‘Okkwi ipattatta oththan
ana manna onnan kwonu itti kwakkuttat.’

5> Anaruk onon thangkene itti, amma pul ponu pap'rek itti pittarot oththan ana
manna onnan ngngin, akwomet kin itti, ‘A'rupu enni wampaik pethet Kapik,’

6 kathar engki ikakin othiane oththan ana onnan cik ngngini? Onon thorakket lon
loKapik othakka itti annomakot thongkene thothathuma thon.

7 Onon ithongothe itti nthinnikot lon, lon loIccaia pul pothernte lon loKapik laik
icat ila kwerethenon ngngin itti,
8 ‘Ul enni wathianin cik llon nuthuk,

anaruk mikit men maik ciththan naun.
9 Okin tha'ranin nga'rama ella mikit nan,
akka okin thangkene thongkene tholon loul ionyi.””
10 ATeccuo akkarat cungkut coul akwi'rekat kin itti, “Noccikot anninakat lon len.

11 A'rupu ia pul o'rko wakorronno ipie pul ngu'ru, anaruk lon ila pul ere, ilen
akkathikkiek pokithak.”

15:4 15.4 Thoppot thapat 20.12; Thethinia 5.16  15:4 15.4 Thoppot thapat 21.17  15:9 15.9 Iccaia 29.13

12 Tttina aul iammakothok akkakanthok aipittathok itti, “Ngkwina itti ul woPriccin

wuat ka akka okin thoccikothe lon elli?” _ ) .
13 Aleccuo othiat tit itti, “A'rupu ia angappa porothi'rot pakannee withako nti impu

llaka len.
14 Nokorronno kin, okin ul itte pangken ana okin thamma kathar. Amma pul

ipi'rimathe paik pathutho pul ipi'rimathe okin aththuththe'ra thapot ippu.”

15 APoththuruc i'rekat itti, “Okenenin lon lothokkwie lon kuru ncik.”

16 Aleccuo ipittat kin itti, “Onon tharthuk thomma lon ila mpaik pereri?

17 Nthomma itti a'rupu iartta wuo icarak ana nti icarak wakinyakoi?

18 Anaruk lon ila pul ere nti ithon lanthan nocikit, ana ilen akkathikkiek pokithak.

19 Akka lon ammakka thokwarttikot cik ithokithak ana thokkwot pul ana a'ro nul
iari ittat ana a'ro nul nuthuk ana thu'ran ana ammikkot ana thocungkwo, lanthan
nocikit.

20 Lon elli akkathikkie pul pokithak anaruk tho'rkoik nynyaun nyongi thakorronno
othikkie pul ponyi.”

Thoccokot lon nocikit thopul ipopari ipakannoka polouth
(Markkoc 7.24-30)
21 Oleccuo poththekathe noka'ran ken akwoingkat nocik iccik koka'ran koCcur ana

koCcithon. o
22 Apul p'rek ipopari ipokat cik than poul woKanaan akkakanthet oleccuo

apakkakkarok mpo're cittan itti, “Ili, ukul woThauth, ipi thiak thin, ukul win iopari
waik wiine u'rupa iokithak iaik iaak.”
23 Oleccuo pakinni'rekathok lon I'rek. Aul iammakothok akkakanthok amekathok
itti, “Okicce pul ipopari empi akka paik pammakot ton apakkakkaro mpo're cittan.”
24 Aleccuo othianthet kin tit itti, “Mpothilanthet lungkat lulluk loul wolccereil

ilurttatheik.” _ ) _ S _
25 Apul ipopari akkakat apeekat ungku ncik tokit kung api'rekat itti, “Ili, ittarothin.”

26 Aleccuo othiat tit itti, “Lakannoka loporot itti thu'rit thanekittat nyukul athettat
luk.” .

27 Apul ipopari i'rekat itti, “Ii, Ili, anaruk luk manna la'rko thu'rit ithapukkot
opingon nomaththak.”

28 Ittina aleccuo othiat tit itti, “Pul ipopari, ngkwonu thoccokot lon loKapik nocikit
thrik, ana lon lang lakkattanthung.” Ana ukul wung wittakathe ca'ri cen ca'ri cen.

Oleccuo pittiet ul woppot

29 Oleccuo poththekathe noka'ran ken akwoingkat akwomakot kuthut korok
irapangka toCelil akwoku'rat toco'rong akwikkat cik.

30 Amungkut moul akkakanthok moppot, ammonat imico ana ul i'rimathe, ana ul
w'rek iommat onyaro lon loporot, ana ul iommat ere, ana a'rek akin onekkekanthok
tokit kung, akwittiekat kin appik.

31 Ul woprttakatherit akka wimmat ul iommat ere awaik aere, ana iokat imico
anyaro cakuruk ana iokat wi'rimathe awimmat cik. Ana okin thopirakanthet Kapik
kolIccereil noka.

Oleccuo pa'rikie ul athar woco'rin
(Markkoc 8.1-10)

32 Oleccuo pakkarathe ul iammakothok akwi'rekat kin itti, “Mpipot thiak thoul enni,
akka okin thothikkiet ma'ri m'rapuruk inenni uraththungon cene ana okin thella
alp'rek iakin o'rko. Mpakannangkot itti mpathiot kin ikathar thiamat, akka akin
apukkot ikathar.”

33 Aul iammakothok othiat tit itti, “Oron thiot thu'rit kartha cene thoppot thomnther
ithekko noul enni?”

34 Aleccuo ipittat kin itti, “Onon thonu arrakith wornoththa?”
Akin othiat tit itti, “Onin thonu arrakith we're'rapuruk ana ape wotteik iarran.”
35 Akwi'rekat cungkut coul itti okin thikkoik nocapu.

36 Ittina kwonekathe arrakith ie're'rapuruk ana ape akwopirakanthet Kapik noka,

ana kwomithatherit ana kwikkekathe ul iammakothok aikket ul.
37 Okin tho'rkkathe appik ana nthoththakakathe. Ana apotteik ul iammakothok

wocumathe thu'rit ithokwentakot nan nyaliinthiing nye're'rapuruk.

38 Maun moul io'rkot thu'rit mokat athar woco'rin (4,000) ella ul iari ana nyukul
inyarran tit.

39 Anakka oleccuo pothiothe ul nokathar, akwarrat ikuppu'rung konoi'ri ak-
woingkat nokuthut korue irapangka t'rek akwakkakat noththok ipoccot k'ran itti
Macithan.

16

Thipitto lon ilommaththik
(Markkoc 8.11-13; Lukka 12.54-56)
11Ul woPriccin ana ul woCcathukkin wakkakanthet oleccuo anekkekathok nthipit-
tothok lon itti kwakenekin lon ilommaththik akin ina itti kwaat noKapik.

2 Aleccuo othianthet kin tit itti, “Amma cipin capot, anni're itti, ‘Cik cathakka
coporot ngorrot inakka cik co're tothi'rot,’

3 ana ingi'rimak anni're itti, ‘Kapik kapo inenni akka cik co're tothi'rot ana
caththung.” Onon thina akka annina cik corothi'rot ana conocapu, anaruk onon

thakinnina lon ilrik ilaik lakkattat inenni.
4 Onon thaul wolon ilokithak ana ithella thoccokot lon loKapik nomikit, thipitto

lon ilommaththik, lella ilakkattanthet kin lulluk ilommaththik ilokkattanthet pul
pothernte lon loKapik olunan akkakenetta non.” Ittina oleccuo poththekathe nakin
akwoingkat.

No'rumoik nnolon loul woPriccin ana woCcathukkin
(Markkoc 8.14-21)

5 Anakka okin tharrothe tue irapangka cik aul iammakothok urekat nan oneko
arrakith.

6 Aleccuo i'rekat kin itti, “No'rumoik nolon ilao noul woPriccin ana woCcathukkin
ilikkoik ere mu'riukul.”

7 Aul iammakothok erettaranthet lon elli thellek akin i'rekat itti, “Oleccuo paik pere
ittina akka oron thakannona arrakith.”

8 Oleccuo pinat nolon ilakin thokat akin eret akwi'rekathekin itti, “Onon ithonu
thoccokot lon loKapik nomikit thotte, nthontha akka annerettarne itti onon thella
arrakith?

9 Onon tharthuk thakanninaiki?  Onon thakannokwarikot arrakith ukuluk
io'rikiettat ul athar ukuluki, ana nyalinthiing nyornok inyanon tha'rntothe nothu'rit
ithapukkotheik nani?

10 Onon thakannokwarikot narrakith ine're'rapuruk ina ul wo'rkot athar woco'rin
ana nyaliinthiing nyothu'rit ithapukkotheik nan ithanon tha'rntothei?

11 Ngintha akka onon thommanet itti mpokat cik anokorronno eret lon larrakith?
An.ellrgllg_ 1n'g)'rumoik nolon ilao noul woPriccin ana woCcathukkin ilokkoik ere
mu'rukul.

12 Tttina okin thinakathe itti kwokat cik akwokorronno erenekin itti okin tha'rumo
nomu'rikil imakkattat narrakith, anaruk itti okin tha'rumoik nnothongkene thoul
woPriccin ana woCcathukkin.

16:4 16.4 Maththa 12.39; Lukka 1.29

OPoththuruc pi'ret itti oleccuo ook oMiccie
(Markkoc 8.27-30; Lukka 9.18-21)

13 Anakka oleccuo paat nocik icaik iccik koka'ran koKaiccaria Pilippi, kwipittathe
ul iammakothok itti, “Ul were itti ukul wopul iponyi oththa?”

14 Akin othiat tit itti, “Opilingon thi're itti oung oluanna pomamuthie, ana opilingon
itti oung ollia, ana opilingon icci itti oung Armia ana manna pul p'rek pothernte lon
loKapik.”

15 Aleccuo ipittat kin itti, “Ana onon thi're itti oun okkwen?”

16 ACcamaan oPoththuruc othiat tit itti, “Oung oMiccie, ukul woKapik ikaik icat.”

17 Aleccuo othiat tit itti, “Ngwethiettat, Camaan ukul wolunan, pul iponyi
akkakannokeneng elli, anaruk ongappa ci tothi'rot akkokenerung.

18 Ana mpi'rethung itti oung oPoththuruc (ilonu itti cik iconthomat). Ana nocik
iconthomat enci na anoku're ul ncik ngngin iaccokot lon lin, ana pu'ran pothothirin
pakannalkot lon len.

19 Mpethung lon ikkun longili ngorothi'rot, lon ilakorronno okorronno itti laka
nocapu lakorronno okorronnako itti laka tothi'rot, ana ilakorronno itti laka nocapu

lakorronnako itti laka tothi'rot.” o o o
20 Ana kwonekkekanthet ul iammakothok lon cik itti okin thakinni'ret pu'rek itti

ook oMiccie.

Oleccuo peret thio thung
(Markkoc 8.31—9.1; Lukka 9.22-27)

21 Ana nci noca'ri cen oleccuo pikkatheik akwerene ul iammakothok itti kwonu itti
kwaeo noka'ran koUruccelim akwothokkiettat thiak llon loppot inyaun nyoul ittittik
ana ul ittittik woul wonoppan toKapik ana ul iangkene lon lothonce'ret lon cik, ana
itti kwonu itti kwakkuttat ana noma'ri im'rapuruk kurokietta nti ithio.

22 APoththuruc onekat oleccuo thocipit pellek akwa'rettat naak itti, “Ili, okorronno
oka ittina, elli lakannoka naung kirrkkir.”

23 Aleccuo oprttakat akwi'rekat oPoththuruc itti, “Pul pothopulut, opa'rik nti iccik
kin, ngkwaik palikinin cik ikathar, ngkwella lon loKapik ica, anaruk lon lopul iponyi.”

24 Tttina aleccuo i'rekat ul iammakothok itti, “Amma okkwi ipongothe itti
kwammakothin, kwonu itti kure noka kung akwoneko thapak thung akwom-

makothin.
25 Akka okkwi ipongothe itti kwa'ret thikkoik thung ana kuret cik, anaruk okkwi

ipuret thikkoik thung cik nti ilon lin ana kwa'ret.

26 Ngintha akkoporot amma pul pothikkiet capu ncik appik cung anaruk kurethe
calak cung cik? Ana ngintha akka pul okucitto ncalak cung?

27 Akka ukul wopul iponyi waik wanthan nthrik thoththan pung nu'rupa
wothothilettat woKapik, ana kwakke ul wululuk llon ilakin thokkothe.

28 Mpi'ret non lon ilaik icat, opilingon nti iul enni iaik waco'ro cene thakannille
akin tharthuk imma ukul wopul iponyi anthan ngngili ngung.”

17

Thoprttakoik tholeccuo
(Markkoc 9.2-13; Lukka 9.28-36)
1 Anakka ma'ri meot ncik m'rakkuruk, oleccuo pipathe oPoththuruc ana olakup
ana oluanna opang polakup, akwonekat kin thellek ci no'ra woco'rong cukwit.
2 Kwoprttakatheik tokit ken. Kwolliathe toca ere cingki, ana eret wung
wupukakatheik ere k'ran kocingki cakuruk.
3 OMucca ana ollia thummathe ncik akin erekanthet oleccuo.

4 APoththuruc i'rekat oleccuo itti, “Ili, loporot akka oron thaik cene. Amma
ngkwongothe, ana mpuno mu'rik m'rapuruk, culukku cang ana ac'rek coMucca ana

ac'rek collia.” _ _ _
5 Anakka kwokat cik akwere, anuththe akkakat nipuk ano'rumat kin, apo're

akkakat nti inuththe api'rekat itti, “Ukul win enni ia mpongothe ana mpopirat noka
nan. Noccikot lon lung.”

6 Anakka ul iammakothok woccikothe menik, akin ipat n're akin eekat toma ncik.

7 Anaruk oleccuo pakkakathe ana kwothantathekin akwi'rekat kin itti, “Nurokot
kapik nokorronno ipo n're.”

8 Anakka okin thonthot toma ncik, akin othiat pul pella aleccuo pulluk akkaik

akwoco'ro. _ . _ _
9 Anakka okin thokat cik akin okkaprttako ntan noco'rong, oleccuo pi'rekathekin

itti, “Nokorronno i'ret pul p'rek lon ila non thimmat puccuk aukul wopul iponyi

urokiettakat nti ithio.” o ' .
10 Aul iammakothok ipittathok itti, “Ngintha akka ul iangkene lon lothonce'ret lon

cik i'rene itti ollia ponu itti kwanthan tokit naMiccie?”

11 Aleccuo othianthet kin tit itti, “Ilaik icat itti, ollia panthan ana kwapakket lon
cik appik.

12  Anaruk mpi'ret non itti, ollia paat ntit, ana okin thakinninak, ana okin
thokkothok lon ilakin thongothe itti okin thakkothok. Ana menik ukul wopul iponyi
waik wathoccokiettat thiak inyaun nyen.”

13 Ittina ul iammakothok winakathe itti kwokat cik akweret oluanna pomamuthie
akka kwi'ret itti ollia paat ntit.

Thittiet ukul ionat u'rupa iokithak
(Markkoc 9.14-29; Lukka 9.37-43)
14 Anakka okin thaat nocungkut coul, apul p'rek akkakanthet oleccuo apeekat
ungku ncik tokit kung.
15 Api'rekat itti, “Ili win, ipi thiak thokkul win akka wapellellet ikapa ana lon len
laccokiethok thiak cannan. Wapukkot ithik appinappin ana ii'ri.
16 Mponanet ul iammakothung ana okin thommakathe ittiet.”
17 Aleccuo othiat tit itti, “Onon ul iannoccokot lon loKapik ana iaul iokithak, oron
thikkoik uraththungon manna kartha? Mpanongkwinthet non ilon manna kartha?

Nonanin ukul cene.” o _ . .
18 Oleccuo pothirriekathe u'rupa iokithak cik ana wirrathe nti ikkul ana ukul

wothakkakathe woporot noca'ri cen.

19 Ittina aul iammakot oleccuo akkakanthok pellek aipittathok itti, “Ngintha akka
onin thommanet okiccene u'rupa iokithak nti ikkul?”

20 Kwothianthet kin tit itti, “Onon thakannokicce akka onon thonu thoccokot lon
nomikit thotteik. Mpi'ret non lon ilaik icat, amma onon thonu thoccokot lon nocikit
thotteik ere core icotte onon thi'ret co'rong enci itti, ‘Ngko ncene aeo ceneket’ ana

caeo. Lon lella lalkot non. ] ] )
21 [Anaruk u'rupa iokithak iammakka enni wakiccetta ngnga'rama ana thoco'ro

nothu'rit tulluk.]”

Oleccuo peret thio thung attang
(Markkoc 9.30-32; Lukka 9.44-45)
22 Anakka okin thaat tothun nnoththok poCelil, oleccuo pi'rekathekin itti, “Ukul
wopul iponyi waik wathokettat ul.
23 Okin thakkwothok, ana noma'ri im'rapuruk kurokwietta nti ithio.” Ana ul
iammakothok wipathe thiak cannan.

Tha'rntot thonoppan toKapik

24 Anakka oleccuo ana ul iammakothok thaat noka'ran koKapprnaum, ul ia'rantot
tha'rntot thonoppan toKapik wakkakanthet oPoththuruc. Okin thokat cik akin
a'rntottot nopul pulukku thinar™ the'ra akin ipittathok itti, “Atti pul pang ipangkene
panekket tha'rntot thonoppan toKapik?”

25 APoththuruc othianthok tit itti, “Ii, kwalekket.”

Anakka oPoththuruc paat tuan, aleccuo ipittathok itti, “Camaan, ngkwi're itti
kaththa? Nili nonocapu na'rntot tha'rntot nakkwengon, noul weni ana amma
okorronno oka noul wen, noul wokwaari?”

26 APoththuruc othiat tit itti, “Noul wokwaat.”

Aleccuo i'rekathok itti, “Ittina ul wen wellarit.

27 Anaruk othakka itti aron okorronno uekin ka, ngko thorue irapangka arret
teme i'ri ai'riththa ape. Oneki pape ponommun ipa ngkwi'riththat anyot thon
then, ana ngkwiot kakucci kulukku ikekko nothinar thoco'rin. Oneki kakucci ken
athonekkenthin itha'rntot thonoppan toKapik anekkekanthet ka kang.”

18

Okkwi iprik ingili ngorothi'rot
(Markkoc 9.33-37; Lukka 9.46-48)

1 Noca'ri cen aul iammakot oleccuo akkakanthok aipittathok itti, “Oththa akkrik
ingili ngorothi'rot?”

2 Kwakkarathe ukul iotteik ana kwoce'rekathe itho'rkit then.

3 Ana kwi'rekathekin itti, “Mpi'ret non lon ilaik icat, amma onon thakonnoprt-
takoik mono othakka ammakka nyukul inyarran, onon thakinni'riko kirrkkir ingili
ngorothi'rot.

4Ittina okkwi ipathikkie ka kung potteik ammakka ukul enni ook akkaka prik ingili
ngorothi'rot.

5> Ana okkwi ipikkie ukul iotte cik ammakka enni ngk'ran kin, kwikkien cik.

6 Anaruk amma opilin pokorronnot okkwi ipotte ipoccokothe lon lin ammakka empi
akwokkot lon ilokithak kwakkmako cannan nopul ipi'rikakot cna apantorrettat irue
irapangka apikikko ng'ri apio.

7 Angkre, ul wonocapu akka lon ilakorronno ul akkot lon ilokithak lonu itti lakaik.
Anaruk angkre, pul nalon elli anthan nnan.

8 Amma ukun wang ana manna wek wakorronnong itti ngkwakkot lon ilokithak,
okiotheik arre. Akka loporot itti ngkwikkoik nukun wulukku ana wek wulukku
nothona tacok attutte'ra ana nyaun anyunye'ra arrettat ithik thothupuththuput.

9 Ana amma cit cakorronnong itti ngkwakkot lon ilokithak, antho nti ica arre.
Akka loporot itti ngkwikkoik ncit culukku nothona kit akkukke'ra aeo ngngin ithik
thothupuththuput.”

Thokkwie lon kuru ncik thothungkat ithuratheik
(Lukka 15.3-7)

10 “Paththon, nokorronno orakke lon lopilin ntiakin enthi itharran. Akka mpi'ret
non itti u'rupa wothothilettat woKapik wen tothi'rot iangwot kin waik iccik kongappa
tothi'rot ana wi'rethok lon appik.

11 [Ukul wopul iponyi waat itti atho'ret ul iurttatheik.]

12 Onon thakkot taththa amma pul ponu lungkat arrial ukuluk (100), ana thungkat
thulukku thuratheik nan? Kwakannoththe nolungkat arrial woco'rin ana alkaire ana
ikken ukullaco'rin (99) noco'rong akwothokwancot ithulukku ithuratheiki?

13 Mpi'ret non ilaik icat, amma kwiothe kwapira noka cannan nnothungkat ithokat
thuratheik nnolungkat ila arrial woco'rin ana alkaire ana ikken ukullaco'rin ilokat

lakannurat cik. . o .
14 Menik, oththe pon tothi'rot pakannangkot itti opilin nti ntiakin itharran itti kurat

cik.”
Opangkang ipakkinthung lon lokithak

15 “Amma opangkang ipanon thoccokothe lon loKapik pokkinthung lon lokithak,
ngko athokenek lon lung ilokithak ila kwokkinthung anon the'ra tulluk. Amma
kwoccikothe lon lang, ana nthopakkothe iku'ri nopangkan p'rin.

16 Anaruk amma kwakonnoccikot ana 'ra itti kwokkothe lon ilokithak, appona pul
pulukku ana manna ul we'ra othakka itti akin athoccikot akka anon ere othakka itti
‘alon ilokkattathe inako nan nnul we'ra ana manna w'rapuruk.’

17 Ana amma kw'rat occikot kin, i'rethe ul ioccokothe lon loleccuo ia'rntakothe, ana
amma kw'rat occikot manna ul ioccokothe lon loleccuo ia'rntakothe, okathak ere pul
ipomma lon loKapik ana ammakka pul ipa'rntot akucci.

18 Mpi'ret non lon ilaik icat, lon ilanon okorronno okorronno itti laka nocapu,
lakorronno okorronnako itti laka tothi'rot ana lon ilanon okorronno itti laka nocapu,

lakorronnako itti laka tothi'rot. . o o
19 Mpappi'ret non attang itti, amma opilingon the'ra nti ianon thi'rikot lon nocapu

ilakin ipitto nga'rama ongappa pin tothi'rot pethet kin.
20 Akka na ul wa'rntakothe ngk'ran kin we'ra ana manna w'rapuruk, mpaka
itho'rkit then.”

Thokkwie lon kuru ncik thopul ipella thiak nocikit

21 APoththuruc akkakanthet oleccuo akwipittathok itti, “Ili, mpaccikinthet
opangkin lon ma'ri mornoththa amma kwokkinthin lon lokithak? Ma'ri
me're'rapuruki?”

22 Aleccuo othiat tit itti, “Mpi'rethung, okonnoka ma'ri me're'rapuruk, anaruk ma'ri
arrial w'rapuruk ana alkaire orrot tit ma'ri me're'rapuruk (490).

23 Tttina ngili ngorothi'rot ngammakka ili iakkarot ul iareko naak akin ethok
kamucu ka'rupu iakin thokat thoccot.

24 Manakka ili wurokiet lon lokamucu ncik, akin onakanthok opilin ipa kwonat
akucci nan woppot cannan.

25 Ana pul pen pellat akucci ia akwokke kamucu ken, ittina aili i'rekat itti, ook
ana opari ana nyukul nyung ana a'rupu appik ia kwonu thanekittat icekerek akin

othoketta othakka itti akwokke kamucu. . o o
26 Anaruk pul iponu kamucu noka eekat ungku ncik tokit koili apipittathok itti, ‘Ili

win, oco'rinin papotteik, ana mpakkekung kamucu kang appik.’

27 Aili ipat thiak thung akwokkanthok nti ikamucu akwokarrannathok akweo.

28 Anaruk akka pul pen peot thapat, apiat okarkung p'rek ipa kwapponat kamucu
nan kakucci wotteik. Kwapathe naak akwikkat cik akwokkwekok akwi'rethok itti,

‘Ethin kamucu kin.” . ) o o o
29 Akarkung pen ipakin oreko apat cik tokit kung akwipittathok itti, ‘Oco'rinin

papotteik, ana mpakkekung kamucu kang appik.’

30 Anaruk kw'rakathe ana kwonekathok ana kwonekkekathok ikorrkkor akwikkoik
than puccuk akwokkekat kamucu.

31 Anakka ul w'rek iarekine ili wimmat lon len ilokat cik okin thipathe thiak cannan
ana okin thoingkathe ana okin thaththerekanthet ili lon len ilokat cik appik.

32 Tttina aili akkarat pul pen ai'rekathok itti, ‘Oung pul ipareko ipokithak,
mpokkinung nti ikamucu appik akka ngkwerenin thiak nti icarak.

33 Ngkwakannonat thiak thokarkang ipa annoreko ammakka mpipot thiak thangi?’
34 Aili uakat ka kopul pen aekathok ul worikorrkkor akwothopoko puccuk

akwokkekat kamucu ika kwonakot nan.
35 Elli akka ongappa porothi'rot okkinthet non thuluk thuluk amma onon thakan-

noccikinthet opangkangon lon nci noucce won.”

19

Thothio part
(Markkoc 10.1-12)
1 Anakka oleccuo pomarttot lon elli kwoththekathe noththok poCelil akweo
noththok polouthia nokarkan k'rek korirue irapangka toUriithiin.
2 Ul womakathok woppot ana kwittiekathekin ithokat thongo.
3 Aul woPriccin akkakanthok athennekkek, akin ipittathok itti, “Loco'rotheik itti
pul pathio pari nolon nuthuki?”
4 Aleccuo othiat tit itti, “Onon thannakkakkaro lon ilaik iatham woKapik ili'ret itti,
okkwi ipoku'ret kin ncik ncinomun pokkothekin pul ipocura ana ipopari?
5 Ana kwi'rekathe itti, ‘Nti ilon elli pul ipocura paththe naththan ana onnan
apokattakot okin opari ana okin aththuththe'ra thaka ka kulukku.’
6 Ittina okin thakannoka the'ra p'rin anaruk okin thulukku. Menik ila Kapik
kokottothe tothun pul pella pillorit.”
7 Akin ipittat itti, “Ngintha akka oMucca ponekkenthet lon cik itti pul pethet opari

ka'rmacak kothothiako akwantothiok?” } _ L
8 Aleccuo othiat tit itti, “OMucca pokorronnot non annothio ari won akka mikit

mon mokat monthomat. Anaruk lokat lakannoka ittina ncinomun. )
9 Anaruk mpi'ret non itti, pul ipathio pari appakanna'ro mpul mono akwothipo

ap'rek kwaik pa'ro mpul ipopari ipittat ana lokithak.”

10 Aul iammakothok i'rekathok itti, “Amma lon elli akkaik noul iittettot, loporot itti
pul pakinnipo pari.”

11 Aleccuo othiat tit itti, “Pul pella pangant lon elli, anaruk okin thuluk itha Kapik

kethet lon len.
12 Akka opilingon thokwontat thalmo're ana opilingon thathuththakot ana opilin-

gon th'rat ipo nti ithoccokot lon longili ngorothi'rot. Okkwi ipangat lon elli akwongat.”

Oleccuo pethie nyukul inyarran
(Markkoc 10.13-16; Lukka 18.15-17)
13 Ittina anyukul inyarran onakittakanthet oleccuo othakka itti akwonekket nyaun
nakin akwa'rakat nga'rama nakin. Aul iammakothok othirriekat ul cik ionat nyukul.
14 Aleccuo i'rekat itti, “Nokorronno anyukul inyarran anyanthan naun, nokorronno
oce'rekin akka ngili ngorothi'rot ngoul iammakka enni.”
15 Anakka kwonekkethe nyaun nyung nakin akwa'rakat nga'rama nakin akwo-
ingkat.

Ukul ioku'rit iapa'rthan
(Markkoc 10.17-31; Lukka 18.18-30)

16 Apul p'rek akkakanthet oleccuo apipittathok itti, “Pul ipangkene, ngintha akka
mponu itti mpakkot ipoporot anikkoik thikkoik thothupuththuput?”

17 Aleccuo othiat tit itti, “Ngintha akka aipittinthin lon iloporot? Pul paik pulukku
ipoporot. Amma ngkwongothe itti ngkwikkoik thikkoik thothupuththuput occikothe
lon ila Kapik kethet oMucca.”

18 Apul pen ipittat itti, “Lon liatha?”

Aleccuo othiat tit itti, “ ‘Kirrnni okkwot pul, kirrnni a'ro mpul ipopari ipittat,
kirrnni omunye, kirrnni oco'rot lon ngkarra,

19 othianet oththe cik ana onne, ana angat ul w'rek ammakka ngkwongothe ka
kang.””

20 Apul ipopu'rit i'rekat itti, “Mpokkothe elli appik, ngintha akkokwentakinthin?”

21 Aleccuo othiat tit itti, “Amma ngkwongothe itti ngkwathakka poporot, ngko
athokette a'rupu ia angkwonu appik aikket ul akucci iella a'rupu cik, ana ngkwiot
tha'rthan tothi'rot. Ittina antanthan amakothin.”

22 Manakka pul ipopu'rit poccikothe menik, apoingkat appuaka cannan akka
kwonat tha'rthan thoppot.

23 Ittina aleccuo i'rekat ul iammakothok itti, “Mpi'ret non ilaik icat, lonthomat
nopul ipapa'rthan itti pi'riko ingili ngorothi'rot.

24 Mpappi'ret non attang, lippappat itti thamla thakko icliriik coipra nopul
ipapa'rthan itti pi'riko ingili ngoKapik.”

25 Anakka ul iammakothok woccikothe elli, okin thoprttakathe tit cannan akin
i'rekat itti, “Oththa akka'rettat?”

26 Aleccuo okathakat kin akwi'rekat itti, “Elli lonthomat nopul iponyi anaruk
noKapik, lon appik lakannoka lonthomat.”

27 APoththuruc othianthok tit itti, “Onin thoththet na'rupu appik anin omakothung,
ngintha akka anin okketta ntit?”

28 Aleccuo i'rekat kin itti, “Mpi'ret non lon ilaik icat, noca'ri ica ongappa athoprtto
lon cik ilie ana ukul wopul iponyi ikkoik noprrok pothrik thung, onon ithommakothin
thikkoik norrok iattul ana ikken ke'ra cakuruk, ana akkma ul wolccereil mothok

mothok imattul ana ikken ke'ra. ) ) )
29 Ana okkwi ipoththet nokaman ana napangon ithomura ana ithari ana

naththangon ana nannangon ana nonyukul ana opon nti ilon lin kwiot a'rupu wen
woppot ana Kapik kethok thikkoik thothupuththuput.

30 Anaruk okin thoppot ithaththokat tokit thathoka thoceken, ana okin thoppot
ithaththokat thoceken thathoka tokit.”

20

Thokkwie lon kuru ncik loul iareko ikkwon komaa
1 Oleccuo pappi'rekat itti, “Ngili ngorothi'rot ngungkwot ere pul pokkwon ipeot

ngi'rimak apothokwantot ul iarekinok ikkwon komaa.

2 Akwiat ul akin erekat akwothiat kin topon akin othoreko nthinar thulukku
thoca'ri culukku.™

3 Anakka cingki cokkothe ukullaco'rin cocik corrot, kwoingkathe ana kwimmakathe
ul w'rek aco'ro keccuk awella ngre cik.

4 Kwi'rekathekin itti, ‘Ngkonon cakuruk annothoreko ikkwon kin ana mpethet non

akucci iekkot nan.”
> Menik okin thoingkathe.

Ana kwapproingkat keccuk acingki angko ippa ana akka cokkothe c'rapuruk cipin,
kwapprokkanthet ul w'rek menik.

6 Anakka cingki cokkothe ukuluk cipin, akwappoingkat akwothiat opilingon
akin oco'rittako akin thellat ngre cik ana kwipittathekin itti, ‘Ngintha akka an-
noco'rittakine cene nokkonokki, nthella ngre cik?’

7 Ana okin thothianthet pul pen tit itti, ‘Pul pella pethet nin ngre.’

Ana kwi'rekathekin itti, ‘Ngonon annothoreko ikkwon kin.’

8 Anakka cipin capot, apul iponu kopon i'rekat pul ipakatha lon loul iareko itti,
‘Akkari ul iorekot aikket kin akucci wore, oku're nci noul iurneo ikkwon antoine ul
iorekot nci ngorrot.’

9 Ana ul ioku'ret ngre ncik acingki cokkothe ukuluk wakkakathe ana woccerekathe

thinar thulukku thulukku kurekkurek. . L
10 Ana okkwion thorokit ithorekot nci ngorrot thokat akin ome itti okin akkaaccot

akucci woppot noul iurnoreko, anaruk okin thoccerekathe thinar thulukku thulukku

kurekkurek ammakka okkwion ithurnoreko thoccot.
11 Anakka okin thocceret appik okin thikkatheik akin a'rettakot nopul pokkwon.

12 Akin i'rekathok itti, ‘Ul enni iurnoreko, ana okin thocceret akucci arppithie
mpangken pin onin ithorekot ngre ngimmin ana ncingki cippa.’

13 Anaruk kwothianthet opilin ntit ntiakin tit itti, ‘Pangkin, mpakannokwiethung,
orit thaththakanneret itti ngkwareko nthinar thoca'ri culukku?

14 Oneki akucci wang aeo. Mpongothe itti mpethet pul ipurnoreko ammakka
mpethung.

15 Lon lokithak itti mpakkot lon ila mpongothe nakucci wini? Ngkwipot no're akka
mpoporot noul w'reki?’ ”

16 Jttina aleccuo i'rekat itti, “Okkwion ithokat thoceken thathoka tokit ana okkwion
ithokat tokit thathoka thoceken.”

Oleccuo papperet thio thung attang
(Markkoc 10.32-34; Lukka 18.31-34)
17 Anakka oleccuo pokat cik akweo oku'rot noka'ran koUruccelim, kwonekathe ul
iammakothok iattul ana ikken ke'ra thocipit, akwi'rekat kin itti,
18 “Noccikot, oron thaik thaku'rot noka'ran koUruccelim ana ukul wopul iponyi
waik wathokettat ul ittittik woul wonoppan toKapik ana ul iangkene lon lothonce'ret

lon cik. Okin thathorukwethok akin akkmakathok nthio ]
19 okin thathethok ul iakannoka wolouth akkothok ngure ngngin ana okkwekok

akin okkwothok nothapak anaruk noma'ri m'rapuruk kurokietta nti ithio.”

Thipitto thonnan polakup ana poluanna
(Markkoc 10.35-45)
20 Tttina apari poCepethi akkakanthet oleccuo nynyukul nyung anyunye'ra ak-
weekat ungku ncik tokit koleccuo, akwipittathok itti kwittarothok.
21 Oleccuo pipittathok itti, “Ngintha akka ngkwongothe itti mpittarothung ngngin?”
Ana pul pothiatherit itti, “Kirrnni nyukul nyin enyi anyikkoik iccik kang ingili
ngang, a'rek thokkun wothothari ana a'rek nthokkun wothokure.”
22 ATeccuo i'rekat kin itti, “Onon thomma lon ilanon thaik thipitto, onon thongothe
itti nthaccokot thiak itha mpaik pathoccokot nani?”

AKin othiat tit itti, “Ii onin thaccokot thiak.”

23 Aleccuo i'rekat kin itti, “Nthaccokot thiak itha mpaik pothocckot anaruk thikkoik
thokkun wothothari win ana thokkun wothokure win, okonnoka oun akkethettot,
a'ran enni wonekkettanthet okkwion itha ongappa pipinthet cik.”

24 Anakka opilingon ithattul thoccikothe lon len okin thuakathe ka kopangon
athuththe'ra.

25 Aleccuo akkarat kin tothun akwi'rekat kin itti, “Onon thina itti nili noul
iakonnoka wolouth nonu lon loul wen ikkun ana nili nen inittinittik narekiekin llon

en,

26 Lakannoka ianon anaruk okkwi ipongothe itti kwathakka prik kwaka pul
iparekine opangon th'rek.

27 Ana okkwi ipongothe itti kwaka tokit kwonu itti kwaka pul iparekinenon.

20:16 20.16 Maththa 19.30; Markkoc 10.31; Lukka 13.30



Maththa 20:28 37 Maththa 21:11

28 Ammakka ukul wopul iponyi wakannao itti wathorekakine anaruk waat itti
wathorekine opilingon ana manna ethet thikkoik thung othakka itti aelikko ul woppot
nti ilon ilokithak.”

Oleccuo pimmiet ul cik we'ra ii'rimathe
(Markkoc 10.46-52; Lukka 18.35-43)
29 Anakka oleccuo ana ul iammakothok thoththet noka'ran kAria aul woppot

omakathok. o o )
30 Ana ul w'rek wokat cik aikkoik nokuthut kokathar we'ra wi'rimathe, anakka okin

thoccikothe itti oleccuo paik paththeik, akin ikkat cik akin akkakkaro mpo're itti, “Ili,
ukul woThauth, ipi thiak thin.”

31 Acungkut coul othirriekat kin cik itti okin thangkoik, anaruk okin thikkatheik
akin okkot mpo're cannan itti, “Ili, ukul woThauth, ipi thiak thin.”

32 Menik aleccuo oco'rat akwakkarat kin akwipittat kin itti, “Nthongothe itti
mpakkinthet non ngintha?”

33 Akin othiat tit itti, “Ili, inthongothe itti onin thimmaik.”

34 Ana oleccuo pipithe thiak then ana kwothntathekin kit ana okin thimmakatheik
accokkot ana okin thomakathok.

21

Oleccuo pi'riko noka'ran koUruccelim
(Markkoc 11.1-11; Lukka 19.28-40; Iuanna 12.12-19)

1 Anakka oleccuo ana ul iammakothok okko ciki iccik koUruccelim okin
thakkakathe noka'ran koPeththppaci noco'rong coCeththun, aleccuo othiat ul we'ra

nti iul iammakothok,

2 akwi'rekat kin itti, “Ngkonon noka'ran engkrik tokit kon ana amma onon thi'rikot
tit, onon thathiot nge'ringka iopari ngi'rikakotheik mpei. Nok'ro annonanin.

3 Ana amma pul p'rek pi'rethenon lon l'rek, anni'rethok itti Ili akki'ret itti onin

thathok'ro ana kwathiot ntan accokkot.”
4 Elli lokkattathe othakka itti alon oka icat ila pul pothernte lon loKapik pi'ret

ngngin itti,
5 “I'rethe ul wolccereil itti,
‘Onokatha ili won waik wainenon,
woporot cikit ana warrothe te'ringka,
warrothe te'ringka iotte.” ”

6 Aul iammakothok oingkat akin okkat ammakka oleccuo pi'rethekin.

7 Okin thonakathe nge'ringka mpei ana ul woku'rupathe eret nan ana oleccuo
parrathe tan akwikkat cik noret ne'ringka iotte.

8 Ul woppot woku'rupathe eret cik ikathar ana opilingon ongatho u'ri wokira akin
ipot cik ikathar. 9 Amungkut moul imeot tokit kung ana okkwion ithomakothekin
mi'rekathe mpo're cittan itti,

“Athopira noka oka nokkul woThauth.”

“Athethietta oka nakkwi ipanthan ngk'ran kolli.”

“Athopira noka oka noKapik tothi'rot.”

10 Anakka oleccuo pi'rikot noka'ran koUruccelim, aul appik wonoka'ran oprttakat
tit ana wipittathe itti, “Oththa empi?”

11 Aul iokat cik cungkut othiat tit itti, “Ook oleccuo pul pothernte lon loKapik
ponoka'ran koNaccir noththok pocCelil.”

Oleccuo paik noppan toKapik
(Markkoc 11.15-19; Lukka 19.45-48; Iuanna 2.13-22)

12 Menik oleccuo pi'rikathe noppan toKapik ana kwokiccekathe ul thapat appik
iokat cik akette a'rupu ana ionat a'rupu icekerek. Kwongku'rupathe uppu'rung cik
ana orrok woul iokat akucitto akucci ana ionat mulikkir icekerek.

13 Ana kwi'rekathekin itti, “Lokurrakot itti, ‘Man min makkarako itti man ma'rama
anaruk onon thothikkiet thukkie thoul wothu'ran.””

14 Aul i'rimathe ana ul iaimico akkakanthet oleccuo noppan toKapik akwittiekat

in.

15 Anaruk akka ul ittittik woul wonoppan toKapik ana ul iangkene lon lothonce'ret
lon cik wimmat lon ilokkattathe iloporot ila oleccuo pokkothe ilaprttakiettot tit ana
okin occikot po're ponyukul inyokat cik noppan toKapik anyi're itti, “Athopira noka
oka thokkul woThauth,” menik okin thuakathe ka nolon loIeccuo.

16 Okin thipittathe oleccuo itti, “Ngkwoccikothe lon ila nyukul nyaik nyerei?”

Aleccuo othianthet kin tit itti, “Ii mpoccikothe. Onon thannakkakkaro lon ilaik
iatham? Ili're itti,
‘Oung Kapik akkongkenet nyukul inyako ana inyarran

lon ilakin thopiranet Kapik noka ngngin.””
17 Menik kwoththekathe nakin akwoingkat noka'ran koPeththania na kwa'rot.

Oleccuo pattatta pira popicit
(Markkoc 11.12-14, 20-24)
18 Ana ingi'rimak akka oleccuo pokat cik akwopakkot noka'ran koUruccelim,
kwokat piamat.
19 Kwimmakathe pira popicit nokuthut kokathar akwoingkat iccik ken itti
kwathiththo nyukul nyen akwo'rko anaruk kwakanniat pap'rek nopira ponat natha
nulluk. Kwi'rekathe pira itti, “Ngkwakorronno appokwono p'rin.” Ncinang apira

onthomakat. _ o _ _ S
20 Anakka ul iammakothok wimmat elli, akin ikkat cik akin oprttakot tit akin ipitto

itti, “Pira popicit ponthomat accokkot taththa ittina?”

21 Aleccuo othianthet kin tit itti, “Mpi'ret non lon ilaik icat, amma onon thonu
thoccokot lon loKapik nomikit nthella mikit me'rarit, onon thakkot lon ammakka
lokkattanthet pira. Ana manna amma onon thi'rethe co'rong itti, ‘Ngko arret ka irok
irapangka’ ana lakkattat ammakka onon thi'ret.

22 Ana amma onon thoccokothe lon loKapik nomikit, onon thacco ilanon ipitto
ngnga'rama.”

Ul ittittik wonoppan toKapik wipitto ngili ngoleccuo
(Markkoc 11.27-33; Lukka 20.1-8)

23 Oleccuo pi'rikathe noppan toKapik, anakka kwokat cik akwongkene ul ittittik
woul wonoppan toKapik ana ul ittittik woul wakkakanthok, akin ipittathok itti,
“Ngkwaik pakkot lon elli ngngili ngiatha? Ana oththa akkethung ngili ngen?”

24 Aleccuo i'rekat kin itti, “Mpipittot non lon lulukku. Amma onon thothinthin tit
ana mpi'ret non ngngili ngiatha inga mpaik pakkot llon elli.

25 Mamuthie moluanna maat ngkartha? Maat ntothi'rori ana amma okorronno oka
ntothi'rot noul ionyi?”

Okin thikkatheik akin erettarne akin i're itti, “Amma oron thi'ret itti, ‘Ntothi'rot’
ana kwipittot ton itti, ‘Ngintha akka onon th'rat occikinthok?’

26 Anaruk amma oron thi'ret itti, ‘Noul ionyi’ oron thonu n're akka ul okkot ton lon
I'rek lokithak, akka ul appik wokat ai're itti oluanna pul pothernte lon loKapik.”

27 Ittina akin othianthet oleccuo tit itti, “Onin thomma.”

Aleccuo i'rekat kin itti, “Mpakinni'ret non itti ngngili ngiatha inga mpaik pakkot
llon elli cakuruk.”

Thokkwie lon kuru ncik thonyukul inye'ra
28 Ana oleccuo po'rungkwathe nan akwere itti, “Onon thame taththa? Pul p'rek
pokat cik ponu nyukul nye'ra inyomura, akwi'rekat ukul irik itti, ‘Ukul win, ngko

athoreko ikkwon kin komaa inenni.’ o
29 Aukul othianthok tit itti, ‘Mp'rat,” anaruk papotte aukul apperekat nocikit aprttat

lon cik aingkat topon.

30 Aththan oingkanthet ukul wung w'rek akwi'rekat ammakka kwi'rethe woroKkit,
aukul othiat tit itti, ‘Pit pin, mpaeo’ anaruk wakannoingkat.

31 Oththa ntiakin aththuththe'ra ipokkothe lon ila aththan pipittothekin itti okin
thakkot?”

AKkin othiat tit itti, “Okkworokit akkokkothe.”

Aleccuo i'rekat kin itti, “Mpi'ret non ilaik icat itti ul ia'rntinthet nili akucci ana iari
iallelle nul nakucci, okin thi'riko ingili ngoKapik tokit nanon.

32 Akka oluanna pomamuthie painet non akwathokenenon kathar ikoco'rotheik

ana onon thakannoccikothok anaruk ul ia'rntinthet nili akucci ana ul iari iallelle nul
nakucci akkoccikothok. Ana manna onon thimmat lon len, onon thakannopa'rine

lon cik itti annoccokot lon lung nomikit.”

Thokkwie lon kuru ncik thoul iara
(Markkoc 12.1-12; Lukka 20.9-19)

33 “Noccikot lon l'rek lothokkwie lon kuru ncik 1'rek, pul p'rek pokat cik
pocikkarot kira komaa ikkwon kung ana pu'rakathe nan ana kwokkathe ka'ran
na akwathu'rukot ngi'ri ngen ana kunathe ci'rik na pul ikkoik apangwot cik.

Akwekat ul w'rek ara tit aikkethok maa nnan imakin thorat amma okin thokiot. Ana
kwoingkathe nokurtti.

34 Anakka ca'ri cakko napuththut cothokio, kwothiathe ul iarekinok aine ul iokat

cik ara ikkwon atha'rntinthok maa ima kwonu itti kwacco.
35Ul ia kwappethet kopon itti wara tit wo'rumathe ul iarekinok ana wokkwekathe

opilin ana okkwot opilin ana okincot opilin cik mmothok.

36 Ittina akwappothianthet kin ul iarekinok w'rek woppot ana ul iokat cik ara
ikkwon wokkathekin lon ammakka okin thokkinthet p'rak porokit.

37 Ana menik p'rin, kwothiathe ukul wung akwi're itti, ‘Okin thathiane ukul win
cik.’

38 Manakka akka ul iokat ara ikkon wimmat ukul, okin thikkatheik akin erettarne
itti, ‘Opei empi ipapakkot notha'rthan thoththan, nanthan urokkwothok aron opakkat
notha'rthan thoththan.’

39 Okin thoccokathok ana okin thonekathok akin orrekathok nti ikkwon komaa akin
okkwathok.

40 Amma pul iponu kopon paat, pakkot ul wen ngintha?”

41 Ana ul ittittik wonoppan toKapik ana ittittik woul othianthok tit itti, “Kwangwo
ul iokithak wen ana kwethet ul w'rek kopon komaa ara tit iethok maa noca'ri

cothiththo.” o o ] ]
42 Aleccuo i'rekat kin itti, “Onon thakannakkakkaro lon ilaik iatham woKapik? Ili're

itti,
‘Pothok ipa ul iuno w'rat nti ipangken
pothakkakathe cillang icace'ret kunthong tan,
Ili Kapik akkokkothe elli ana loprttakietheron tit.’
43 Ittina mpi'ret non itti ngili ngoKapik nganekittat non ana ngettat ul iaccikot lon
lung ana okkot lon ila Kapik kongothe itti okin thakkot.

44 Okkwi ip'rat lon lin kwikkoik ere ul iapukkot nopothok apocottakat, ana okkwi
ipa pothok papothe nan kwakak'rakot cik.”

45 Anakka ul ittittik woul wonoppan toKapik ana ul woPriccin woccikothe lon
lothokkwie lon kuru ncik loleccuo, okin thinakathe itti kwaik peret kin.

46 Okin thaththongothe itti okin thaccokothok anaruk okin thonat n're nocungkut
coul akka ul wonat lon nomikit itti oleccuo pul pothernte lon loKapik.

Thokkwie lon kuru ncik thokamuthe kothipa
(Lukka 14.15-24)
1 OlIeccuo pappi'rekat kin lon nthokkwie lon kuru ncik itti,
2 “Ngili ngorothi'rot ngungkot ere ili iokkinthet opei kamuthe kothipa.
3 Kwothiathe ul iarekinok athakkakkaro ul iokat wakkarakot itti wanthan ithipa

anaruk w'rakathe anthan. . . . o .
4 Ittina akwappothiat ul wung w'rek iarekinok akwi'rekat kin itti, ‘Ni'ret ul

iokat wakkarakot itti anthan accokkot akka mpokkothe thu'rit thokamuthe p'rin.
Mpongwot kie ana nyumpu'rung inyittittathe ana mpokuccethe a'rupu cik appik.’

5 Anaruk ul iokat wakkarakot itti waine kamuthe wakannoccikat lon loul iarekinok
ia kwappothiothe ana wopettakatheik, opilin peot topon kung ana opilin poinet ngre
ngung.

6 Ana opilingon thocciccokathe ul iarekine ili akin okkwekat kin akin ongwat kin.

7 Ana ili wuakathe ka ana wothiathe ul wung irro ana wongwathe ul iongwot ul
iarekinok ana ok're ka'ran ken.

8 Ana kwi'rekathe ul iarekinok itti, ‘Thu'rit thokamuthe thokkattathe anaruk
okkwion ithakkarakothe thakannekko nan itti okin thakkattanthet lon loporot.

9 Ngkonon iathar appik annakkakkaro ul ianon thiothe iathar anthan nokamuthe.’

10Ittina ul iarekinok woingkathe iathar ana okin tha'rntathe ul iokithak ana ioporot
iakin thiothe ana kamuthe koppakathe nnul iakin thakkarot nti iathar.

11 Anaruk akka ili waat itti wathokatha ul iakkarakot, wimmakathe pul p'rek
iopocura pakannako eret wokamuthe kothipa.

12 Kwi'rekathe pul pen itti, ‘Puruko pin, ngkwaat cene taththa angkwakannako eret
wokamuthe kothipa?’ Anaruk pul pen pakanni'rekat lon 1'rek.

13 Ittina aili i'rekat ul iarekinok itti, ‘Ni'rikikkok nyaun ana tacok annorrethok
thapat i'rimak na ul oot ana ok'rellot kinyit thocipit.’

14 Akka ul woppot wakkarakot anaruk wotteik iumunta ntit ai'riko ingili ngoKapik.”

Thethet oKkaiccer akucci wotha'rntot
(Markkoc 12.13-17; Lukka 20.20-26)

15 Ittina aul woPriccin urokat anekkekat lon cik ilakin othipinthet oleccuo cik akin
i'rak ngngin.

16 Akin othiat ul iammakot kin ana ul iongothe lon loIruthuc akin othi'ret oleccuo
itti, “Pul ipangkene, onin thina itti oung pul ipi're lon ilaik icat ana ngkwangkene lon
ilaik icat ammakka Kapik kongothe. Ana ngkwakannopellene lon loul ilakin thaik
therethung ngngin akka ngkwella kit ken ana ngkwakannokkwine ul kunu ncik itti
okin okkwengon.

17 Anti'ret nin itti ngkwi're kaththa? Loco'rotheik itti oKkaiccer pa'rntakinthet
akuccii, lakannoco'rot ciki?”

18 Anaruk oleccuo pinakathe lon len ilokithak ilakin thonat ima itti okin thi'rak,
akwi'rekat kin itti, “Onon ithongothe itti nthinnikot lon, nthongothe itti nthi'ran llon
akaintha?

19 Nantokenen thinar itha'rntakinthet nili ithanon thaik tha'rntinthet oKkaiccer.”
Okin thonakanthok thinar,*

20 ana kwipittathekin itti, “Purrut poththa empi? Ana k'ran koththa engki
ikokurrakot nan?”

21 Akin othiat tit itti, “PoKkaiccer.”

Akwi'rekat kin itti, “Nethet oKkaiccer a'rupu woKkaiccer ana annethet Kapik
a'rupu woKapik.”

22 Manakka okin thoccikothe lon elli, akin oprttakat tit. Ana okin thoththekathe
naak akin oingkat.

Thuroko nti ithio
(Markkoc 12.18-27; Lukka 20.27-40)

23 Ana ca'ri cen aul woCcathukkin iokat ame itti thuroko nti ithio thella akkakanthet
oleccuo nthipitto.

24 Akin ipittathok itti, “Pul ipangkene, oMucca pi'ret itti amma pul piot nopari
appella nyukul ana opang papakkot nan akwokwoninok nyukul.

25 Ul w'rek wokat cik iccik kin we're'rapuruk wonu oththan pulukku ana onnan
pulukku pul porokit pipot apiat appella nyukul, pul porokit popakkathe nan ana
piathe appella nyukul cik ana poththekanthet opang nopari.

26 Pul pikkatheik apillillie e're mono athakkakat we're'rapuruk.

27 Pul ipopari piathe cakuruk.

28 Anti'ret nin, pul ipopari paka pari poththa ntiakin ithe're'rapuruk noca'ri
cothuroko nti ithio akka okin appik thopakkukkothe nan?”

29 Oleccuo pothianthet kin tit itti, “Onon thommaik akka onon thomma lon ila
atham woKapik waik weret ana manna pu'ran poKapik.

30 Noca'ri cothuroko nti ithio ul wakinnipo ana wakinnitta, ittina okin thaka ere
u'rupa wothothilettat woKapik tothi'rot.

31 Anaruk theret lon lothuroko nti ithio, onon thakannakkakkaro lon ilaik iatham,
ila Kapik ki'rethenoni?

321li're itti, ‘Oun Kapik kAprein ana Kapik koIccaak ana Kapik kolakup.” Kakannoka
Kapik koul iokat willet anaruk Kapik koul iaik ngkit thapat.”

33 Manakka ul woccikothe lon elli woprttakatherit nothongkene thung.

Lon ilrik nti ilon lothonce'ret lon cik
(Markkoc 12.28-34; Lukka 10.25-28)
34 Anakka ul woPriccin woccikothe itti oleccuo pangkiet ul woCcathukkin cik akin

a'rantakat tothun. o
35 Apilin ntiakin ipangkene lon lothonce'ret lon cik ipittat oleccuo lon nthenekkek

itti,
36 “Pul ipangkene, lon liatha ilrik nti ilon lothonce'ret lon cik ila Kapik kethet

oMucca?”
37 Oleccuo pothiatherit itti, “ ‘Ongathe Ili Kapik kang nci nocikit cang appik ana

ngka kang appik ana ngngathe're ngang appik.’

38 Elli akkocittokit ana ilen akkrik nti ipangken.

39 Ana ile'ra lammakka lorokit itti, ‘Ongathe ul w'rek ammakka ngkwongothe ka
kang.’

40 Lon lothonce'ret lon cik appik ilaik ana ila aul wothernte lon loKapik weret,
laku'retta ncik nolon elli ile'ra.”

OMiccie ukul woththa?
(Markkoc 12.35-37; Lukka 20.41-44)

41 Anakka ul woPriccin wa'rntakothe tothun oleccuo pipittathekin itti,

42 “Onon thi're itti oMiccie oththa? Ook ukul woththa?”
AKin othiat tit itti, “Ook ukul woThauth.”

43 Kwi'rekathekin itti, “Ana tat akka oThauth ipaik pere ngKanang koKapik
akwakkarok itti ‘Ili’? Akka kwi'ret itti,
44 ‘Tli Kapik wi'rethe Ili win itti,

Ikkik thokkun win wothothari

puccuk analkanthung tho'rak thang.’

45 OThauth pakkarot oMiccie itti, ‘Ili win’ ana tat akka akwoka ukul wung?”

46 Pul pellakathe ipothinthok tit, nci cinang pul pellakathe ipappripittathok lon
I'rek akka okin thonat n're itti okin thappipitto.

Oleccuo paruket ul iangkene lon lothonce'ret lon cik ana ul woPriccin
(Markkoc 12.38-39; Lukka 11.43, 46; 20.45-46)
1 Tttina oleccuo pi'rekathe cungkut coul ana ul iammakothok itti,
2 “Ul iangkene lon lothonce'ret lon cik loMucca ana ul woPriccin wikkot cik noprrok
poMucca akin ongkene lon lothonce'ret lon cik.
3 Ittina onon thonu itti onon thaccikot kin ana okkot lon appik ilakin i'ret non itti

onon thakkot. Anaruk nokorronno okkot ilakin okkot akka okin thakonnokkot ilakin
thongkenet.

4 Okin_thakkiet ul lon limin akin antollo ntit akin okorronno ittarot kin.
5 Lon ilakin okkot appik lakin okkinthet ul othakka itti aimma. Okin nthakkwekot

nyamenthuk nye'ra nyittittik ang'rek thokkun wothokure ana ang'rek nocuthu.
Nyamenthuk nyen nyonu lon tit loKapik. Ana okin thako ere wukwirukwit alokene
itti okin thotha'rane Kapik nga'rama.

6 Okin thongothe a'ran wothothiakine cik na ul ittittik ikkoik nokamuthe ana okin
thongothe itti okin thikkoik na'ran ioporot nomuththun ma'rama.

7 Okin thongothe itti okin thamiccako keccuk ana okin thongothe itti ul wakkaro
kin itti, ‘ul iangkene.’

8 Anaruk onon thonu itti onon thakannokorronno pul apakkaronon itti, ‘Pul
ipangkene’ akka onon thonu pul ipangkene pon pulukku ana onon appik thulukku.

9 Ana onon thakannakkaro pul p'rek nocapu itti, ‘Ngappa’ akka onon thonu oththe
pon pulukku ana kwaik tothi'rot.

10 Manna nokorronno okorronno opilin itti kwakkaro non itti, ‘Ili’ akka onon thonu
Ili won wulukku ana ook oMiccie.

11 Ana okkwi iprik ntianon paka pul ipittarot opilingon.

12 Akka okkwi ipathikkie ka kung prik, kwathikkietta po